
ᓇᓗᓇᐃᖅᓯᓂᖅ

ᒥᓂᔅᑕᐅᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᓇᓗᓇᐃᖅᓯᒍᒪᔪᑦ ᐃᓘᓐᓇᑦᓯᐊᖏᓐᓂᒃ ᐃᓚᒋᔭᐅᓯᒪᔪᓂᒃ ᑐᑭᓯᓂᐊᕐᓂᕐᒧᑦ 
ᐊᐅᓚᓂᐅᔪᒧᑦ ᐅᖃᐅᓯᖃᖅᓯᒪᔪᓄᓪᓗ ᐃᓱᒫᓘᑎᒋᔭᒥᓐᓂᒃ ᐅᖃᐅᓯᑦᓴᖃᖅᓱᑎᓪᓗ ᐱᕚᓪᓕᕈᑎᑦᓴᓂᒃ ᐃᖏᕐᕋᓂᒃᑯᑦ ᐊᑦᑕᓇᑦᑕᐃᓕᒪᓂᕐᒧᑦ 
ᓄᓇᕗᒻᒥ. 

ᑐᓴᖅᑕᐅᔪᑦ ᖁᔭᒋᔭᐅᓪᓚᕆᑦᑐᑦ ᐃᑲᔪᖅᓯᒪᒻᒪᑕ ᒥᓂᔅᑕᐅᕕᐅᔪᒥᒃ ᑐᑭᓯᓂᖃᒃᑲᓐᓂᖅᓱᑎᒃ ᓄᓇᓕᓐᓂᒃ ᐊᒻᒪᓗ ᑎᒍᒥᐊᖅᑎᐅᔪᓂᒃ 
ᐃᓱᒪᒋᔭᐅᔪᓂᒃ ᑕᕝᕗᖓ ᐱᒻᒪᕆᐊᓗᒻᒧᑦ ᓄᓇᕗᒻᒥᐅᓄᑦ. 

ᐊᓯᖏᓐᓂᑦᑕᐅᖅ ᑕᖅᑳᓐᖔᖅᑐᓂᒃ, ᒥᓂᔅᑕᐅᕕᐅᔪᖅ ᖃᑦᓯᒐᓛᓂᒃ ᑐᓴᖅᓯᒪᒻᒥᔪᖅ ᐱᖃᓯᐅᑎᑦᓱᑎᒃ ᐃᓄᓐᓄᑦ ᑎᒥᖁᑎᒋᔭᐅᔪᑦ, 
ᐊᕕᑦᑐᖅᓯᒪᔪᓂ ᑎᒥᐅᔪᑦ, ᐃᖏᕐᕋᔪᓕᕆᓂᕐᒧᑦ ᑲᑐᔾᔨᖃᑎᒌᑦ, ᑲᔪᓯᑎᑦᓯᓂᕐᒧᑦ ᑎᒥᐅᔪᑦ ᐊᒻᒪᓗ ᖁᑦᓯᓕᕇᓂᒃ ᒐᕙᒪᓂᒃ ᐱᖃᓯᐅᑎᑦᓱᑎᒃ 
ᕼᐋᒻᒪᓚᐅᔪᑦ ᐊᓯᖏᓪᓗ. 

ᑕᐃᒫᒃ ᐃᓚᐅᑎᓐᓂᖃᕐᓂᖅ ᐊᑑᑎᖃᓪᓚᕆᒻᒪᑦ ᒪᓕᒐᖅᑎᒍᑦ ᐊᐅᓚᓂᐅᔪᓄᑦ ᐃᓗᐊᓂ ᓄᓇᕗᑦ. 

ᖁᔭᓐᓇᒦᐹᓗᒃ ᐃᓚᐅᑎᓐᓂᖃᕐᒥᒐᕕᑦ. 

ᖁᔭᓐᓇᒦᒃ. 

ᑐᓴᕋᑦᓴᖅ ᒥᓂᔅᑕᖓᓐᓂᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ

ᐊᑐᕆᐊᕐᒥ ᐊᑦᑕᓇᑦᑕᐃᓕᒪᓂᖅ ᐃᓗᐊᓂ ᓄᓇᕗᑦ ᐱᒻᒪᕆᐊᓘᕗᖅ 
ᐊᓯᔾᔨᐸᓪᓕᐊᖏᓐᓇᖅᓱᓂᓗ ᑕᖅᑳᓂ ᐊᑦᑕᓇᑦᑕᐃᓕᒪᓂᕐᒧᑦ ᐃᓱᒫᓘᑕᐅᔪᖅ ᐊᑦᑐᐃᓂᖃᖅᑐᖅ 
ᓄᓇᕗᒻᒥᐅᓕᒫᓂᒃ. ᐱᔪᒪᔭᖃᖅᑐᐃᓐᓇᐅᒐᑦᑕ ᓄᓇᕗᒻᒥ ᐊᑐᕆᐊᑦ ᓄᓇᓖᓪᓗ 
ᐊᑦᑕᓐᓇᖅᑐᒦᖁᓇᒋᑦ. ᓄᓇᓯᐅᑎᒥᒃ ᐊᖁᒍᑦᑕ, ᓯᑕᒪᓕᒻᒥᒃ ᐱᓲᑎᒥᒃ, ᐅᖁᒪᐃᑦᑐᖅᓯᐅᑎᒥᒃ, 
ᐱᓲᑏᓐᓂᒃ ᐅᕝᕙᓗ ᐃᑭᒪᒍᑦᑕ ᑖᒃᓯᒥ, ᑐᒃᑲᕆᐊᓖᓐᓂᒃ ᐱᓲᑎᓐᓂᒃ ᐊᑐᕐᓗᑕ ᐅᕝᕙᓘᓐᓃᑦ 
ᐱᓱᓪᓗᑕ, ᐊᑐᖅᐸᑦᑐᒍᑦ ᐊᑐᕆᐊᑦᑎᓐᓂᒃ ᑕᐃᒪᐃᒻᒪᑦ ᐊᑦᑐᖅᑕᐅᓯᒪᓂᖃᖅᑐᒍᑦ ᐃᖏᕐᕋᔾᔪᑏᑦ 
ᐊᑦᑕᓇᑦᑕᐃᓕᓂᖏᓐᓄᑦ. 

ᒐᕙᒪᒃᑯᖏᑦ ᓄᓇᕗᑦ (GN) ᐊᐱᕆᓯᒪᒻᒪᑕ ᐊᓯᔾᔨᖅᑐᐃᒍᒪᓪᓗᑎᒃ ᓄᓇᕗᒻᒥ ᐊᐅᓚᐅᑎᓕᓐᓄᑦ 
ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐᒥᒃ (MVA) ᐋᖅᑭᑦᓯᐊᕆᐊᒃᑲᓐᓂᕈᒪᓪᓗᒍ ᓄᓇᕗᒻᒥ ᒪᓕᒐᕐᔪᐊᕐᒧᑦ 
ᓄᑖᕈᖅᑎᓯᒪᔪᓂᒃ ᐃᖏᕐᕋᔾᔪᑎᓄᑦ ᑎᑭᐅᒪᔭᕆᐊᓕᓐᓂᒃ ᓇᓗᓇᐃᔭᐃᑦᓱᑎᒃ ᐋᖅᑭᒋᐊᕈᑕᐅᔪᓂᒃ 
ᐱᕚᓪᓕᖁᓪᓗᕙᒍ ᐃᖏᕐᕋᔾᔪᑎᓄᑦ ᐊᑦᑕᓇᑦᑕᐃᓕᒪᓂᖅ. 

ᑖᓐᓇ ᑐᕌᒐᐅᔪᖅ ᐃᖏᕐᕋᔾᔪᑎᓄᑦ ᐊᑦᑕᓇᑦᑕᐃᓕᓂᕐᒨᖓᔪᖅ ᑲᔪᓯᓂᖃᖅᑐᖅ ᑎᑭᐅᒪᕆᐊᓕᓐᓄᑦ ᐊᑖᓂ ᒐᕙᒪᒃᑯᑦ ᑎᓕᓯᔾᔪᑎᒋᓯᒪᔭᖓᑦᑕ, 
ᓯᕗᒧᑦ ᐊᕝᓗᖅᑕ, ᐃᑲᔪᖅᑐᕈᑕᐅᓪᓗᓂ ᓄᓇᕗᒻᒥᐅᓂᒃ ᐃᓅᓯᖃᖁᓪᓗᒋᑦ ‘ᖃᓄᐃᓐᖏᑦᓯᐊᖅᑐᒥᒃ ᐃᖏᕐᕋᓂᖃᑦᓯᐊᖅᑐᓂᓪᓗ ᐃᓅᓯᕐᓂᒃ.” 
ᓄᑖᖅ ᒪᓕᒐᕐᔪᐊᖅ, ᐊᖏᖅᑕᐅᓯᒪᓕᑐᐊᖅᐸᑦ, ᓴᓐᖏᓂᖅᓴᒥᒃ ᒪᓕᒐᖅᑎᒍᑦ ᑐᓐᖓᕕᖃᕈᑕᐅᓂᐊᕐᒪᑦ ᐃᑲᔪᖅᑐᕈᑕᐅᓗᓂ ᓄᓇᕗᒻᒥ 
ᐃᖏᕐᕋᔾᔪᑎᓄᑦ ᐋᖅᑭᐅᒪᔾᔪᑎᓄᑦ, ᐃᓕᑕᕆᔭᐅᓯᒪᔪᓄᑦ ᓯᕗᒧᑦ ᐊᕝᓗᖅᑕ−ᒥ ᐊᑑᑎᖃᓪᓚᕆᑦᓱᓂ ᓄᓇᕗᒻᒥ ᖃᑭᒪᓇᓱᐊᕐᓂᒃᑯᑦ 
ᐱᕙᓪᓕᐊᓂᕐᒧᑦ. 

ᐊᒥᓱᑦ ᐊᑑᑎᕙᑦᑐᑦ ᓄᓇᕗᒻᒥ ᐊᑐᕆᐊᖏᓐᓂ ᓴᐳᑎᒐᑦᓴᐅᔪᑦ, ᑭᓯᐊᓂᓕ, ᒪᒥᐊᓇᖅᑑᒐᓗᐊᖅ, ᓱᑲᓵᕐᓂᖅ ᐅᓚᕕᑕᐅᓂᖅ ᐊᒻᒪᓗ 
ᓱᓇᑐᖅᓯᒪᓂᖅ ᓱᓕ ᐊᓚᒡᒐᐃᑦᑐᒥᒃ ᐃᓱᒫᓗᓐᓇᕐᒪᑕ. ᑕᐃᒪᐃᒻᒪᑦ ᑐᕌᒐᖃᖅᑐᒍᑦ ᓯᕗᒧᒋᐊᖅᑎᑦᓯᓂᕐᒥᒃ ᐱᕚᓪᓕᖅᓯᒪᔪᕐᒥᒃ ᒪᓕᒐᕐᔪᐊᕐᒥᒃ 
ᖃᓄᐃᒋᐊᕈᑕᐅᓗᓂ ᑖᒃᑯᓄᖓ ᐃᓱᒫᓘᑕᐅᔪᓄᑦ ᐋᖅᑭᒋᐊᒃᑲᓐᓂᖁᓪᓗᒋᑦ ᑲᓇᑕᒥ ᑎᑭᐅᒪᔭᕆᐊᓕᓐᓄᑦ. 

ᒥᓂᔅᑕᐅᕕᒋᔭᕋ ᑐᓂᒪᓂᖃᖅᑐᖅ ᐱᓕᕆᖃᑎᖃᑦᓯᐊᕐᓂᒧᑦ ᓄᓇᓕᓕᓐᓂᒃ ᑎᒍᒥᐊᖅᑎᓂᓪᓗ ᑕᕝᕘᓇ ᒪᓕᒐᕐᔪᐊᖅᑎᒍᑦ ᐊᐅᓚᓂᒃᑯᑦ 
ᑐᕌᒐᖃᖅᓱᑎᒃ ᐱᕚᓪᓕᑎᑦᓯᓂᕐᒥᒃ ᐃᖏᕐᕋᔾᔪᑎᓄᑦ ᐊᑦᑕᓇᑦᑕᐃᓕᒪᓂᕐᒥᒃ ᐃᓘᓐᓈᒍᑦ. ᑲᑐᔾᔨᓗᑕ, ᑎᑭᐅᑎᒍᓐᓇᖅᑐᒍᑦ ᐊᑦᑕᓇᓐᖏᓂᖅᓴᒧᑦ 
ᐊᕙᑎᒧᑦ ᓄᓇᕗᒻᒥᐅᓄᑦ ᓄᓇᒋᔭᐅᓂᐊᖅᑐᒧᑦ, ᐃᖅᑲᓇᐃᔭᕐᕕᐅᓗᓂ ᐊᑲᕐᕆᖃᑎᖃᕐᓗᑎᓪᓗ ᐃᓚᒥᓐᓂᒃ ᓇᒻᒥᓂᕐᒥᓂᒃ. 

ᒪᓕᒐᓕᐅᖅᑎ ᒫᓂᑲ ᐃᐅᓪ ᑲᓇᔪᖅ 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ

ᓄᓇᕗᒻᒥ ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐᒥᒃ

ᐃᓗᓕᖏᑦ

ᒐᕙᒪᒃᑯᖏᑦ ᓄᓇᕗᑦ (GN) ᑐᑦᓯᕋᕐᒪᑦ ᐊᓯᔾᔨᖅᑕᐅᖁᔨᓪᓗᑎᒃ 
ᓄᓇᕗᒻᒥ ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐᒥᒃ (MVA) 
ᐋᖅᑭᒋᐊᕐᓗᓂ ᓄᓇᕗᒻᒥ ᒪᓕᒐᕐᒧᐊᕐᒧᑦ ᓄᑖᕈᕆᐊᖅᓯᒪᓗᑎᒃ 
ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ ᑎᑭᐅᒪᔭᕆᐊᓖᑦ ᑲᓇᑕᓕᒫᒥ 
ᓇᓗᓇᐃᔭᕐᓗᒋᓪᓗ ᖃᓄᐃᒋᐊᕈᑕᐅᔪᑦ ᐱᕚᓪᓕᕈᑕᐅᓗᑎᒃ 
ᐃᖏᕐᕋᔾᔪᑎᓄᑦ ᐊᑦᑕᓇᑦᑕᐃᓕᒪᓂᕐᒧᑦ. 

ᒪᓕᒐᕐᔪᐊᖅ ᐊᐅᓚᑦᓯᒍᑕᐅᔪᖅ ᓚᐃᓴᓐᓯᖃᖅᑎᑦᓯᒍᑕᐅᑦᓱᓂᓗ 
ᐊᖁᑎᓂᒃ ᐊᒻᒪᓗ ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ. 
ᐊᑐᐃᓐᓇᐅᑎᑦᓯᒍᑕᐅᒻᒥᔪᖅ ᒪᓕᒐᕐᓂᒃ ᑐᓂᓯᓂᕐᒧᑦ 
ᐃᓘᓐᓇᐃᓐᓅᖓᔪᓂᒃ ᑭᓇᐅᓂᖏᓐᓄᑦ ᓄᓇᕗᒻᒥᐅᑎᑦ. 
ᐃᖏᕐᕋᔾᔪᑎᓄᑦ ᐊᑦᑕᓇᑦᑕᐃᓕᒪᓂᖅ ᑐᕌᒐᓪᓗᐊᑕᐅᔪᖅ 
ᑐᑦᓯᕌᖑᔪᑦ ᒪᓕᒐᕐᔪᐊᕐᒧᑦ ᐊᓯᔾᔨᕐᓂᐅᒍᒪᔪᓄᑦ. 

ᒥᓂᔅᑕᐅᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
(EDT) ᐊᐅᓚᑦᓯᕙᑦᑐᑦ ᒪᓕᒐᕐᔪᐊᕐᒥᒃ ᓯᕗᓕᖅᓱᑎᓪᓗ 
ᑕᕝᕙᓂ ᐱᖁᔭᖅᑎᒍᑦ ᕿᒥᕐᕈᓂᐅᔪᒥᒃ ᒪᓕᒐᕐᔪᐊᕐᒥᒃ 
ᓇᓗᓇᐃᖅᑕᐅᓯᒪᑦᓱᓂ ᑐᕌᒐᖓ: 

• ᐊᐅᓚᔾᔭᒋᐊᕈᑎᖃᕐᓗᑎᒃ ᓄᓇᕗᒻᒥ ᐊᑐᕆᐊᕐᒧᑦ 
ᐊᑦᑕᓇᑦᑕᐃᓕᒪᓂᕐᒧᑦ ᐃᓱᒫᓘᑕᐅᔪᓂᒃ, 

• ᑕᑯᑦᓴᐅᑎᑦᓯᓗᑎᒃ ᐊᓯᔾᔨᖁᔭᐅᔪᓂᒃ ᑕᖅᑳᓐᖓᑦ 
ᐱᐅᓯᐅᔪᓂᒃ ᐊᔾᔨᒌᓐᖏᑦᑐᓄᑦ ᐊᖁᑏᑦ ᐱᐅᓯᖏᓐᓄᑦ,

• ᖃᐅᔨᓴᑦᓯᐊᕐᓗᑎᒃ ᒪᓕᒐᕐᔪᐊᖅ 
ᑕᐃᒪᐃᓕᖓᖃᑦᓯᐊᕋᓗᐊᕐᒪᖔᖅ ᓄᑖᓄᑦ 
ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ ᑎᑭᐅᒪᔭᕆᐊᓕᓐᓄᑦ,

• ᑎᑭᐅᑎᓗᑎᒃ ᑐᕌᒐᕆᔭᐅᔪᓄᑦ ᑲᓇᑕᒥ ᐃᖏᕐᕋᔾᔪᑎᓄᑦ 
ᐊᖏᖃᑎᒌᒍᑎᓄᑦ ᓄᓇᕗᑦ ᐊᑎᓕᐅᖅᓯᒪᔭᖏᓐᓄᑦ. 

ᑕᕝᕙᐅᔪᖅ ᒪᓕᒐᕐᔪᐊᖅ ᐊᑐᓕᖅᑕᐅᓯᒪᔪᖅ ᐱᓯᒪᑦᓱᓂ 
ᓄᓇᑦᓯᐊᕐᒥᒃ ᓴᖅᑭᖅᑎᓪᓗᒍ ᓄᑖᖅ ᐊᕕᑦᑐᖅᓯᒪᓂᖅ ᑕᐃᔭᐅᔪᖅ 
ᓄᓇᕗᑦ 1999−ᖑᑎᓪᓗᒍ ᑕᐃᒪᓐᖓᓂᓪᓗ ᐊᓯᔾᔨᓚᐅᖅᓯᒪᒐᓂ.

ᐃᓗᓕᖏᑦ

ᖃᓄᐃᓕᖓᓂᖓ ᐊᐅᓚᐅᑎᓂᓪᓗᑦ ᐃᖏᕐᕋᔾᔪᓄᑎᑦ 
ᐊᒻᒪᓗ ᐊᖁᑎᓄᑦ ᒪᓕᒐᐅᑉ ᑲᓇᑕᒥ ᐱᕙᓪᓕᐊᓯᒪᔪᖅ 
ᐊᓚᒡᒐᐃᑦᑐᓪᓚᕆᒻᒥᒃ ᐊᕐᕌᒍᓂ 17−ᓂ ᐊᓂᒍᖅᑐᓂ 
ᑕᐃᒪᓐᖓᓂᑦ ᓄᓇᕗᒻᒥ ᐊᐅᓚᐅᑎᓕᓂᓐᓄᑦ ᐃᖏᕐᕋᔾᔪᑎᓄᑦ 
ᒪᓕᒐᕐᔪᐊᖅ ᐊᑐᓕᖅᑕᐅᓚᐅᖅᓯᒪᒻᒪᑦ. ᐊᒻᒪᓗ, ᓄᑖᑦ ᑐᓴᕋᑦᓴᐃᑦ 
ᐊᑦᑕᓇᖅᑎᑕᐅᔪᓄᑦ ᐃᒥᖅᓯᒪᔪᓄᑦ ᐅᓚᕕᑕᐅᔪᓄᓪᓗ 
ᐊᖁᑦᑐᓄᑦ ᑕᑯᑦᓴᐅᑎᑦᓯᒻᒪᑦ ᐊᐅᓚᔾᔭᒋᐊᕈᑕᐅᒋᐊᖃᕆᐊᖏᑦ 
ᑖᒃᑯᐊ ᐃᓲᒫᓘᑕᐅᔪᑦ ᐱᕚᓪᓕᖅᓯᒪᔪᖅᑎᒍᑦ ᒪᓕᒐᕐᔪᐊᒃᑯᑦ 
ᑲᔪᓯᑎᑕᐅᓂᖏᑦᑎᒍᓪᓗ. 

ᐋᖅᑭᒋᐊᕈᒪᓪᓗᒍ ᐱᑐᖃᕈᖅᓯᒪᔪᖅ ᒪᓕᒐᕐᔪᐊᖅ ᒫᓐᓇ 
ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ ᑎᑭᐅᒪᔭᕆᐊᓕᓐᓄᑦ, 
ᒐᕙᒪᒃᑯᖏᑦ ᓄᓇᕗᑦ ᓯᕗᒧᑦᑎᑦᓯᕙᓪᓕᐊᔪᑦ ᓄᑖᕐᒥᒃ 
ᒪᓕᒐᕐᔪᐊᕐᒥᒃ ᓄᑖᕈᖅᑎᕈᑎᒋᓗᒋᑦ ᐊᐅᓚᐅᑎᓕᓐᓄᑦ 
ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐ−ᒧᑦ. ᑐᕌᒐᖃᖅᓱᑎᒃ ᐱᕚᓪᓕᑎᑦᓯᓂᕐᒧᑦ 
ᐊᑦᑕᓇᑦᑕᐃᓕᒪᓂᖏᓐᓄᑦ ᐊᖁᑏᑦ, ᐅᓯᔭᐅᔪᑦ ᐱᓱᑦᑏᓪᓗ, 
ᑐᑦᓯᕌᖑᓯᒪᔪᖅ ᒪᓕᒐᕐᔪᐊᖅ ᐊᑦᓯᖅᑕᐅᒋᐊᒃᑲᓐᓂᖁᔭᐅᑦᓱᓂ 
ᐃᖏᕐᕋᔪᓄᑦ ᐊᑦᑕᓇᑦᑕᐃᓕᒪᓂᕐᒧᑦ ᒪᓕᒐᕐᔪᐊᖅ. 

ᐃᖏᕐᕋᔪᓄᑦ ᐊᑦᑕᓇᑦᑕᐃᓕᒪᓂᕐᒥᒃ ᐃᓗᓕᖃᕐᓂᖅ 
ᑕᕝᕙᓂ ᐊᐅᓚᔾᔭᒋᐊᕈᑕᐅᔪᒥ ᑕᐃᒪᐃᓕᖓᖃᑎᖃᕐᒥᔪᖅ 
ᑐᕌᒐᐅᔪᓂᒃ ᐊᑖᓂ ᒐᕙᒪᒃᑯᑦ ᑎᓕᓯᔾᔪᑎᖓᑦᑕ, ᓯᕗᒧᑦ 
ᐊᕝᓗᖅᑕ, ᐃᑲᔪᖅᑐᐃᓂᒃᑯᑦ ᓄᓇᕗᒻᒥᐅᓂᒃ ᐃᓅᓯᖃᖁᓪᓗᒋᑦ 
“ᖃᓄᐃᓐᖏᑦᓯᐊᖅᑐᓂᒃ ᐃᖏᕐᕋᓂᖃᑦᓯᐊᖅᑐᓂᓪᓗ 
ᐃᓅᓯᓂᕐᒥᒃ.” ᒪᓕᒐᕐᔪᐊᖅ, ᓄᑖᕈᖅᑎᑕᐅᓯᒪᓕᖅᐸᑦ, 
ᐊᑐᐃᓐᓇᐅᑎᑦᓯᒍᑕᐅᓂᐊᕐᒥᔪᖅ ᓴᓐᖏᓂᖅᓴᒥᒃ ᒪᓕᒐᖅᑎᒍᑦ 
ᑐᓐᖓᕕᐅᔪᒥᒃ ᐃᑲᔪᖅᑐᐃᓗᑎᒃ ᓄᓇᕗᒻᒥ ᐃᖏᕐᕋᔾᔪᑎᓄᑦ 
ᐋᖅᑭᐅᒪᓂᐅᔪᓂᒃ, ᐃᓕᑕᕆᔭᐅᓯᒪᔪᓂᒃ ᓯᕗᒧᑦ ᐊᕝᓗᖅᑕ−ᒥ 
ᐊᑑᑎᖃᓪᓚᕆᑦᓱᓂ ᓄᓇᕗᒻᒥ ᖃᑭᒪᓇᓱᐊᕐᓂᒃᑯᑦ ᐱᕙᓪᓕᐊᓂᕐᒧᑦ.

ᑐᑭᓯᓂᐊᕐᓂᕐᒧᑦ ᐊᐅᓚᓂᐅᔪᖅ

ᐋᖅᑭᒋᐊᕆᓂᖅ ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐᒥᒃ 
ᓯᕗᓪᓕᐅᑎᔭᐅᓯᒪᔪᖅ ᒐᕙᒪᒃᑯᖏᓐᓄᑦ ᓄᓇᕗᑦ ᐊᕐᕌᒍᓂᒃ 
ᖃᑦᓯᒐᓛᓂᒃ ᓇᓗᓇᐃᖅᑕᐅᓯᒪᑦᓱᓂᓗ ᑎᓕᓯᔾᔪᑎᓂ 
ᑎᑎᕋᖅᓯᒪᔪᓂᒃ, ᐱᓇᓱᐊᖅᑕᕗᑦ 2004-2009, ᐊᐃᑉᐸᖓᓂ 
ᑲᑎᒪᓂᖃᖅᑎᓪᓗᒋᑦ ᒪᓕᒐᓕᐅᕐᕕᔾᔪᐊᕐᒥ. ᑲᓇᑕᒥ ᐊᖁᑎᒧᑦ 
ᓚᐃᓴᓐᓯᓄᑦ ᐊᖏᖃᑎᒌᒍᑎ (2005) ᐱᔭᕆᐊᖃᖅᑎᑦᓯᒻᒥᔪᖅ 
ᒐᕙᒪᒃᑯᖏᓐᓂᒃ ᓄᓇᕗᑦ ᐱᕚᓪᓕᐅᑎᑦᓯᒋᐊᖃᕐᓂᕐᒥᒃ 
ᑐᓂᔭᐅᖃᑦᑕᕐᓂᖏᓐᓂᒃ ᐊᖁᑎᓄᑦ ᓚᐃᓴᓐᓰᑦ ᓄᓇᕗᒻᒥ 
ᐱᖃᓯᐅᑎᑦᓱᑎᒃ ᒪᓕᒐᕐᔪᐊᕐᒧᑦ ᐊᓯᔾᔨᕐᓂᐅᔪᑦ. 

2007 ᐱᒋᐊᓕᕋᑖᖅᑎᓪᓗᒍ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᑐᑭᓯᓂᐊᕐᓂᖃᔪᔪᑦ ᐃᓱᒫᓘᑕᐅᔪᓂᒃ 
ᐊᑦᑐᐊᓂᖃᖅᑐᓂᒃ ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ 
ᒪᓕᒐᕐᔪᐊᕐᒧᑦ ᓄᓇᓕᓐᓂ ᒐᕙᒪᓂᒃ, ᓴᓐᓇᕕᓐᓄᑦ ᑎᒥᐅᔪᓂᒃ, 
ᐊᕕᑦᑐᖅᓯᒪᔪᓂ ᒥᓂᔅᑕᐅᕕᐅᔪᓂᒃ, ᑎᒥᐅᔪᓂᓪᓗ ᐊᒻᒪᓗ 
ᐊᓯᖏᓐᓂᒃ ᑲᓇᑕᒥ ᐊᕕᑦᑐᖅᓯᒪᓂᐅᔪᓂᒃ. ᑖᒃᑯᐊ ᑐᑭᓯᓂᐊᕐᓂᐅᔪᑦ 
ᑐᓴᖅᑎᑦᓯᒍᑕᐅᔪᔪᑦ ᐊᑐᐊᒐᐅᑉ ᐱᓕᕆᐊᖑᓂᖓᓂᒃ ᑕᐃᑦᓱᒨᓇ. 

ᐱᒋᐊᓕᕋᑖᖅᑎᓪᓗᒍ ᑭᖑᕐᖓᓂ ᐊᕐᕌᒍ, ᒥᓂᔅᑕᐅᕕᐅᔪᖅ 
ᑎᓕᔭᐅᓂᖃᔪᔪᖅ ᖃᑦᓯᒐᓛᓄᑦ ᐊᑐᐊᒐᕐᓄᑦ ᐃᓱᒫᓘᑕᐅᔪᓄᑦ 
ᐱᖃᓯᐅᑎᑦᓱᓂ ᓄᓇᖃᕐᓂᖅ, ᐃᒥᖅᓯᒪᑦᓱᑎᒃ ᐊᖁᓐᓂᖅ, 
ᖁᕝᕙᐸᓪᓕᐊᓯᒪᔪᑦ ᓚᐃᓴᓐᓰᑦ ᐊᒻᒪᓗ ᐊᐅᓚᑕᐅᓂᖏᑦ 
ᐊᑐᕈᓐᓃᖅᑐᑦ ᐃᖏᕐᕋᔾᔪᑏᑦ. ᑎᑎᕋᕆᐊᓐᖓᖅᓯᒪᔪᖅ ᐱᖁᔭᑦᓴᖅ 
ᐸᕐᓇᑕᐅᔪᔪᖅ. ᑕᖅᑳᓂ ᐃᓄᓐᓂᒃ ᑐᑭᓯᓂᐊᕐᓂᖃᕋᔭᕆᐊᖓ 
ᓂᕆᐅᒋᔭᐅᔪᔪᖅ ᐱᒋᐊᕋᔭᕆᐊᖓ 2008−ᒥ ᑭᓯᐊᓂ 
ᑭᖑᕙᕆᐊᖅᑕᐅᔪᔪᖅ ᐱᔾᔪᑕᐅᓪᓗᓂ ᓄᓇᕗᒻᒥ ᓂᕈᐊᕐᓂᖅ 
ᐊᒻᒪᓗ ᓄᑖᖅ ᒐᕙᒪᒃᑯᓐᓄᑦ ᑎᓕᓯᔾᔪᑎᐅᔪᖅ. 

2016−ᖑᑎᓪᓗᒍ, ᓄᑖᓂᒃ ᑐᑭᓯᓂᐊᕐᓂᖅᑕᖃᔪᔪᖅ ᑎᒍᒥᐊᖅᑎᓂᒃ. 
ᐊᓯᖏᑦ ᐱᒐᓗᐊᕐᒥᑎᓪᓗᒋᑦ, ᐅᑯᐊ ᐱᖃᓯᐅᑎᔪᔪᑦ: 

• ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ
• ᓄᓇᕗᒻᒥ ᑲᑐᔾᔨᖃᑎᒌᑦ ᕼᐋᒻᒪᓚᐅᔪᓄᑦ
• ᓄᓇᕗᒻᒥ ᑲᑐᔾᔨᖃᑎᒌᖏᑦ ᕼᐋᒻᒪᓚᐅᔪᓂᒃ ᐊᐅᓚᑦᓯᔩᑦ
• ᐃᒻᒥᓅᖓᔪᓄᑦ ᑲᒥᓯᓇ ᓄᓇᕗᒻᒧᑦ
• ᓄᓇᕗᒻᒥ ᐊᔪᕈᑎᓕᓐᓄᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᖏᑦ
• ᐊᓈᓇᒋᔭᐅᔪᑦ ᐊᑭᕋᖅᑐᖅᑐᑦ ᐋᖓᔮᖅᓱᑎᒃ ᐊᖁᑦᑐᓂᒃ
• ᑲᓇᑕᒥ ᑲᑎᒪᔩᑦ ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ 

ᐊᐅᓚᑦᓯᔩᑦ
• ᑲᓇᑕᒥ ᐸᓖᓯᒃᑯᑦ (ᕈᐃᔪᓪ ᑲᓇᐃᑎᐊᓐ ᒪᐅᓐᑕᑦ ᐸᓖᔅ)

ᑕᑯᓐᓈᖅᓱᒋᑦ ᐊᓂᒧᑦ ᒐᕙᒪᒃᑯᖏᑦᑕ ᓄᓇᕗᑦ 
ᑐᑭᓯᓂᐊᕐᓂᕆᓯᒪᔭᖏᑦ ᐊᑑᑎᔪᑦ 2015-2016−ᒥ ᐊᒻᒪᓗ 
ᓯᕗᕐᖓᓂ ᑲᒪᒋᔭᐅᖃᑦᑕᖅᓯᒪᔪᑦ ᐱᔭᕇᖅᓯᒪᔪᑦ, ᑐᑦᓯᕌᖑᔪᖅ 
ᑕᖅᑳᓐᖓᑦ ᐃᓚᐅᑎᑦᓯᓂᖅ ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ 
ᒪᓕᒐᕐᔪᐊᑉ ᕿᒥᕐᕈᔭᐅᓂᖓᓄᑦ ᐊᑑᑎᖁᔭᐅᑦᓱᓂ ᐊᐱᖅᓱᕐᓂᒃᑯᑦ 
ᐃᓄᓕᒫᓂᒃ ᑲᑎᒪᓂᖃᖅᑎᑦᓯᓐᖏᖔᕐᓗᑎᒃ. ᑐᑭᓯᓂᐊᕐᓂᕐᒧᑦ 
ᐊᐅᓚᓂᐅᔪᖅ ᑐᓴᐅᒪᔭᐅᑎᑕᐅᔪᔪᖅ ᑐᓴᕋᑦᓴᐅᑎᑕᐅᑦᓱᓂ 
ᑕᖅᑲᐅᖓ, ᒐᕙᒪᒃᑯᑦ ᓄᓇᕗᒻᒥ ᐊᑭᓐᓇᕐᒥᐅᑕᖓᑦᑎᒍᑦ, 
ᒐᕙᒪᒃᑯᑦ ᓄᓇᓕᓐᓂ ᑭᒡᒐᖅᑐᐃᔨᖏᑦᑎᒍᑦ ᑕᕐᕆᔭᐅᑎᒃᑯᓪᓗ 
ᑕᑯᑦᓴᐅᑎᑕᐅᖃᑦᑕᕐᓂᒃᑯᑦ. 

ᑖᓐᓇ ᐊᐅᓚᓂᐅᔪᖅ ᐊᖏᖅᑕᐅᓯᒪᔪᔪᖅ 
ᐃᖏᕐᕋᕙᓪᓕᐊᓯᒪᑦᓱᓂᓗ ᐊᕐᕌᒍ ᐱᒋᐊᖅᐸᓪᓕᐊᓕᕋᑖᖅᑎᓪᓗᒍ. 
ᑐᑭᓯᓂᐊᕐᓂᕐᒥ ᐅᑯᐊ ᐱᖃᓯᐅᑎᔪᔪᑦ: 

• ᖃᕆᑕᐅᔭᒃᑯᑦ ᑕᖅᑲᐅᖓ ᖃᐅᔨᓴᕐᓂᖅ 
ᐊᑐᐃᓐᓇᐅᑎᑕᐅᔪᖅ ᐃᓄᒃᑎᑐᑦ, ᖃᓪᓗᓈᑎᑐᑦ, 
ᐃᓄᐃᓐᓇᖅᑐᑦ ᐅᐃᕖᑎᑐᓪᓗ (ᑕᑯᓗᒍ ᐃᓱᐊᓃᑦᑐᖅ C), 

• ᑎᑎᕋᖅᓯᒪᔪᑦ ᖃᐅᔨᓴᕐᓂᕐᒨᖓᔪᑦ ᐊᐅᓚᐅᑎᓕᓐᓄᑦ 
ᐃᖏᕐᕋᔾᔪᑎᓕᓐᓄᑦ ᐊᓪᓚᕝᕕᒋᔭᐅᔪᓂ ᒐᕙᒪᒃᑯᓪᓗ 
ᑭᒡᒐᖅᑐᐃᔨᖏᑦᑕ ᐊᓪᓚᕝᕕᖏᓐᓂ ᐊᑐᓂᑦ ᓄᓇᓕᓐᓂ,

• ᐋᖅᑭᒋᐊᖅᓯᒪᔪᑦ ᐊᔾᔨᖏᑦ ᖃᐅᔨᓴᕐᓂᐅᑉ 
ᑐᓂᐅᖅᑲᖅᑕᐅᔪᑦ ᕼᐋᒻᒪᓚᒃᑯᑦ ᐊᓪᓚᕝᕕᖏᓐᓂ 
ᐊᖓᔪᖅᑲᐅᑎᓄᑦ ᓄᓇᕗᓕᒫᒥ ᑐᓴᕆᐊᒃᑲᓐᓂᕈᑕᐅᑦᓱᑎᒃ 
ᐃᓱᒪᒋᔭᐅᔪᓂᒃ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᓈᒻᒪᓴᖅᓯᒪᔪᑦ ᓄᓇᓕᓐᓂ 
ᐃᓚᐅᑎᓐᓂᐅᔪᓄᑦ ᐅᑉᐱᕈᓱᑦᓱᑎᓪᓗ 
ᐃᓚᐅᑎᑦᓯᓂᖃᑦᓯᐊᕐᓂᖅ ᐃᓄᓐᓂᒃ ᑕᖅᑳᓂ 
ᑎᑭᐅᑎᔭᐅᓯᒪᒋᐊᖓ ᐃᓄᕋᓴᕐᑐᓂᒃ ᑕᒪᒃᑮᓐᓂ 
ᐃᖃᓗᓐᓂ ᑲᖏᖅᖠᓂᕐᒥᓗ ᑐᓴᖅᓱᑎᓪᓗ ᑐᕋᐃᓐᓇᖅᑐᒥᒃ 
ᓱᓕ ᓄᓇᓕᒃᑲᓐᓂᕐᓂᒃ 11-ᓂᒃ, ᑭᒡᒐᖅᑐᐃᑦᓱᑎᒃ 
ᑐᓴᖅᑕᐅᔪᑦ ᐅᖓᑖᓂ 50% ᓄᓇᓕᓕᓐᓂᒃ. ᑖᒃᑯᐊ 
ᓄᓇᓖᑦ ᐱᖃᓯᐅᑎᓯᒪᔪᑦ ᐊᐅᔪᐃᑦᑐᖅ, ᓴᓂᕋᔭᒃ, ᐃᒡᓗᓕᒃ, 
ᑭᒻᒥᕈᑦ, ᖃᒪᓂᑦᑐᐊᖅ, ᐃᒡᓗᓕᒑᕐᔪᒃ, ᓇᐅᔮᑦ, ᑎᑭᕋᕐᔪᐊᖅ, 
ᐅᖅᓱᖅᑑᖅ, ᑰᒑᕐᔪᒃ ᐊᒻᒪᓗ ᑕᓗᕐᔪᐊᖅ (ᑕᑯᓗᒍ 
ᐃᓱᐊᓃᑦᑐᖅ B),

• ᐊᑕᐅᓯᐅᖃᑎᖃᖅᓱᑎᒃ ᑲᑎᒪᓂᐅᔪᑦ 
ᑐᓴᐅᒪᖃᑦᑕᐅᑎᖃᑎᖃᕐᓂᕐᓗ ᑎᒥᐅᔪᓂᒃ 
ᑎᒍᒥᐊᖅᑎᐅᔪᓂᓪᓗ ᑭᒡᒐᖅᑐᐃᔪᓂᒃ ᐊᒥᓱᓂᒃ 
ᐊᔾᔨᒌᓐᖏᑦᑐᒥᒃ ᐱᔪᒪᔭᕆᔭᐅᔪᓂᒃ ᓄᓇᕗᒻᒥ.

ᑲᑎᑦᓱᑎᒃ, ᐅᖓᑖᓃᑦᑐᑦ 650 ᐃᓄᐃᑦ ᐱᔭᕇᖅᓯᒪᔪᑦ 
ᓇᓪᓕᑐᐃᓐᓇᖓᓂᒃ ᖃᕆᑕᐅᔭᒃᑰᖅᑐᒥᒃ ᐸᐃᑉᐹᑎᒍᓪᓘᓐᓃᑦ 
ᖃᐅᔨᓴᕐᓂᕐᒥᒃ. ᐊᒻᒪᓗ, ᓇᓚᐅᑦᓵᖅᑕᐅᒻᒥᔪᖅ ᓱᓕᒃᑲᓐᓂᖅ 700 
ᐃᓄᐃᑦ ᑐᑭᓯᓂᐊᕐᕕᐅᓯᒪᔪᑦ ᑲᑎᒪᖃᑕᐅᑦᓱᑎᒃ ᐅᕝᕙᓗ 
ᓄᓇᓕᓐᓂ ᑐᑭᓯᓂᐊᕐᓂᒃᑯᑦ ᐊᐅᓚᓂᒃᑯᑦ. 

ᖁᔭᒋᔭᐅᓪᓗᑎᒃ ᐃᓚᐅᑎᓐᓂᖏᑦ, ᐃᓄᐃᑦ ᑭᐅᔪᑦ ᖃᕆᑕᐅᔭᒃᑯᑦ 
ᐊᐱᖅᑯᑎᓂᒃ ᐊᑎᖏᑦ ᐊᒧᔭᑦᓴᕈᖅᑎᑕᐅᖃᑦᑕᔪᔪᑦ 
ᓵᓚᖃᕋᓱᐊᕐᓂᐊᕐᓗᑎᒃ ᖃᕆᑕᐅᔭᕋᓛᕐᒥᒃ ᐊᐃᐹᑦ. ᓵᓚᖃᔪᔪᖅ 
ᔭᐃᒻᔅ ᐃᐊᑦᕗᑦ ᐃᖃᓗᓐᓂᒃ. 

ᐃᓄᐃᑦ ᖃᐅᔨᒪᔭᑐᖃᖏᑦ (IQ)

ᓄᓇᕗᒻᒥ ᒐᕙᒪᒃᑯᖏᑦ ᐃᓕᑕᖅᓯᓯᒪᒻᒪᑕ ᒪᓕᑦᓱᑎᓪᓗ 
ᐱᖅᑯᓯᑐᖃᖅᑎᒍᑦ ᐃᓄᐃᑦ ᐃᓅᓯᕐᒨᖓᔪᓄᑦ ᐊᑐᖅᖁᑎᖏᓐᓄᑦ 
ᑕᑯᑦᓴᐅᑎᑦᓯᔪᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) − ᑐᑭᓕᒃ 
“ᐃᓄᐃᑦ ᖃᐅᔨᒪᐃᓐᓇᖅᑕᖓᑦ” − ᐃᓚᖓᓂ ᐅᖃᖅᑕᐅᓲᖅ 
ᖃᐅᔨᒪᓂᑐᖃᖅ. 

ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒃᑯᖏᓐᓄᑦ ᓄᓇᕗᑦ 
ᑐᓂᒪᓂᐅᔪᖅ ᖃᐅᔨᓴᑦᓯᐊᕈᑕᐅᑦᓱᓂ ᐃᓄᐃᑦ ᐃᓅᓯᕐᒨᖓᔪᑦ 
ᐊᑐᖅᑐᕿᑎᖏᑦ ᐃᓱᒪᒋᔭᐅᖃᓯᐅᑎᒐᓗᐊᕐᒪᖔᑕ ᐃᓘᓐᓈᒍᑦ 
ᒐᕙᒪᒃᑯᖏᑦᑕ ᓄᓇᕗᑦ ᒪᓕᒐᕐᔪᐊᖓᓂ. ᑐᑭᓯᓂᐊᕐᓂᐅᑉ 
ᐃᓗᐊᓂ ᐊᒻᒪᓗ ᒪᓕᒐᕐᔪᐊᑉ ᓄᑖᕈᖅᑎᑕᐅᕙᓪᓕᐊᓂᖓᑕ 
ᐊᐅᓚᓂᖓᓂ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᓇᓗᓇᐃᖅᓯᕗᑦ ᐱᒃᑯᒋᔭᖃᖅᓱᑎᓪᓗ ᐱᒻᒪᕆᐅᓂᖓᓂᒃ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᐃᓗᓕᕆᔭᐅᓪᓗᓂ ᓇᐅᑐᐃᓐᓇᕐᓄᑦ 
ᑐᑦᓯᕌᖑᓯᒪᔪᑦ ᐊᓯᔾᔨᕐᓂᕐᒧᑦ ᓄᓇᕗᒻᒥ ᐊᐅᓚᐅᑎᓕᓐᓄᑦ 
ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐᒧᑦ. 

ᖃᕆᑕᐅᔭᒃᑯᑦ ᑐᑭᓯᓂᐊᕐᓂᐅᑉ ᐊᐅᓚᓂᖓᓂ, ᐃᓄᐃᑦ 
ᐃᓅᓯᕐᒨᖓᔪᑦ ᐊᑐᖅᑐᖁᑎᖏᑦ ᐃᓱᒪᒋᔭᐅᔪᔪᑦ ᑐᓐᖓᕕᐅᒋᐊᖏᑦ 
ᓄᐅᑐᐃᓐᓇᕐᓄᑦ ᑐᑦᓯᕌᖑᓯᒪᔪᓄᑦ ᐊᓯᔾᔨᖁᔭᐅᓪᓗᑎᒃ. 

ᑐᑭᓯᓂᐊᕐᓂᕐᒥᒃ ᖃᐅᔨᔭᐅᔪᑦ

ᑕᐃᒫᑦᑕᐅᖅ ᐊᓯᖏᑦᑎᑐᑦ ᒪᓕᒐᐃᑦ ᐃᓗᐊᓐᓂ ᓄᓇᕗᑦ, 
ᓄᓇᕗᒻᒥ ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ ᒪᓕᒐᕐᔪᐊᖅ 
(MVA) ᐃᒻᒥᒃᑰᖓᓗᓂ ᑖᓐᓇᑑᓗᓂ ᒪᓕᒐᕐᔪᐊᓐᖑᓐᖏᑦᑐᖅ. 
ᐃᑲᔪᖅᑐᐃᔪᖅ ᐃᑲᔪᖅᑐᖅᑕᐅᑦᓱᓂᓗ ᐊᓯᖏᓐᓄᑦ ᒪᓕᒐᕐᔪᐊᕐᓄᑦ 
ᐃᓗᐊᓂ ᓄᓇᕗᑦ ᐊᒻᒪᓗ, ᐊᑑᑎᕕᖃᖅᐸᑦ, ᑲᓇᑕᒥ ᓄᓇᕐᔪᐊᕐᒥᓗ 
ᐊᕕᑦᑐᖅᓯᒪᔪᓂᑦᑕᐅᖅ. 

ᖃᐅᔨᔭᐅᔪᑦ ᑐᑭᓯᓂᐊᕐᓂᐅᔪᓂᒃ ᑕᑯᑦᓴᐅᑎᑦᓯᓯᒪᔪᑦ 
ᓴᓐᖏᔪᒻᒪᕆᒻᒥᒃ ᐃᑲᔪᖅᑐᐃᓂᕐᒥᒃ ᒐᕙᒪᒃᑯᑦ ᓄᓇᕗᒻᒥ 
ᐊᐅᓚᔾᔭᒋᐊᕈᑎᒋᓯᒪᔭᖓᓐᓂᒃ ᐱᕚᓪᓕᑎᑦᓯᒍᒪᓪᓗᑎᒃ 
ᐃᖏᕐᕋᔾᔪᑎᓄᑦ ᐊᑦᑕᓇᑦᑕᐃᓕᒪᓂᕐᒥᒃ ᓄᓇᕗᒻᒥ ᐊᖅᑯᑕᐅᔪᓄᑦ. 
ᐊᐅᓚᓂᐅᔪᖅ ᐊᑐᐃᓐᓇᐅᑎᑦᓯᒍᑕᐅᓯᒪᔪᖅ ᐊᑑᑎᓕᓐᓂᒃ 
ᑕᖅᑳᓐᖔᑦ ᓄᓇᓕᓐᓂᓪᓗ ᑐᓴᖅᑕᒥᓐᓂᒃ ᖃᑦᓯᒐᓛᓄᑦ ᐊᖁᑎᓄᑦ 
ᐊᑐᕆᐊᕐᒥᓗ ᐊᑦᑕᓇᑦᑕᐃᓕᒪᓂᕐᒨᖓᔪᓄᑦ ᐃᓱᒫᓘᑕᐅᔪᓄᑦ. ᐊᒥᓱᑦ 
ᑭᐅᒪᖃᑕᐅᔪᑦ ᐅᖃᖅᓯᒪᔪᑦ ᐊᓯᔾᔨᕐᓂᐅᔪᑦ ᐊᐅᓚᐅᑎᓕᓐᓄᑦ 
ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐᒧᑦ ᐊᑑᑎᓂᖃᑐᐃᓐᓇᕆᐊᖃᕆᐊᖏᑦ 
ᐱᕚᓪᓕᕈᑕᐅᓪᓗᑎᒃ ᐊᑐᕆᐊᕐᒥ ᐊᑦᑕᓇᑦᑕᐃᓕᒪᓂᕐᒧᑦ 
ᐃᓱᒫᓘᑕᐅᔪᓄᑦ, ᑭᓯᐊᓂᐅᑦᑕᐅᖅ ᐱᔭᕆᐊᑐᑐᐃᓐᓇᕆᐊᓖᑦ 
ᐊᐅᓚᔾᔭᒋᐊᖏᑦ ᑲᔪᓯᑎᒋᐊᖏᓪᓗ. 

ᐃᖏᕐᕋᔾᔪᑎᓄᑦ ᐊᑦᑕᓇᑦᑕᐃᓕᓂᕐᒧᑦ ᐃᓗᓕᕆᔭᐅᔪᑦ ᑖᑦᓱᒧᖓ 
ᐊᐅᓚᔾᔭᒋᐊᕈᑕᐅᔪᒧᑦ ᑐᓐᖓᕕᖃᖅᑐᖅ ᑎᑭᑦᓱᒪᔭᐅᔪᓂᒃ 
ᐊᑖᓂ ᒐᕙᒪᒃᑯᑦ ᑎᓕᓯᔾᔪᑎᒋᓯᒪᔭᖓᑦᑕ, ᓯᕗᒧᑦ ᐊᕝᓗᖅᑕ, 
ᐃᑲᔪᖅᑐᐃᓂᒃᑯᑦ ᓄᓇᕗᒻᒥᐅᓂᒃ ᐃᓅᓯᖃᖁᓪᓗᒋᑦ 
“ᖃᓄᐃᓐᖏᑦᓯᐊᖅᑐᒥᒃ ᐃᖏᕐᕋᓂᖃᑦᓯᐊᖅᑐᓂᓪᓗ ᐃᓅᓯᕐᓂᒃ”, 
ᐃᓚᖏᑦ ᐊᑭᕋᖅᑐᑐᐃᓐᓇᕆᐊᓖᑦ ᐊᓯᔾᔨᕐᓂᐅᔪᓂᒃ ᑐᑦᓯᕌᖑᔪᑦ 
ᐊᐳᖅᑕᕐᕕᖃᓗᐊᖅᐸᑕ. ᐊᒻᒪᓗ, ᑲᔪᓯᑎᑦᓯᓂᖅ ᑕᕝᕙᐅᔪᒥᒃ 

ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐᒥ ᐅᕝᕙᓗ 
ᐊᑑᑎᔪᓂᒃ ᓄᓇᓕᓐᓂ ᒪᓕᒐᕋᓛᕐᓂᒃ ᐅᖃᐅᓯᐅᓯᒪᒻᒪᑕ 
ᑭᐅᒪᖃᑕᐅᔪᓄᑦ ᐱᔭᕆᐊᑐᒋᐊᖓ ᐊᑑᑎᑎᓪᓗᒍ ᐊᒻᒪᓗ/
ᐅᕝᕙᓗ ᑲᔪᓯᓂᖃᑦᓯᐊᓐᖏᒋᐊᖓ. ᐊᖏᖃᑎᒌᒍᑕᐅᔪᖅ 
ᕼᐋᒻᒪᓚᒃᑯᓐᓂᒃ ᑭᒡᒐᖅᑐᐃᔪᓄᑦ ᐃᓚᒋᔭᐅᔪᓄᑦ ᓄᑖᑦ 
ᐋᖅᑭᒋᐊᕈᑕᐅᔪᑦ ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐᒧᑦ 
ᐱᕚᓪᓕᕈᑕᐅᓗᐊᕋᔭᓐᖏᒋᐊᖏᑦ ᑲᔪᓯᐊᑎᑦᓯᔨᐅᒋᐊᓖᑦ 
ᐊᒥᓱᓐᖑᕆᐊᖅᑕᐅᖏᑉᐸᑕ. 

ᑭᐅᔾᔪᑕᐅᔪᑦ ᕿᓗᐊᖅᓯᒪᒋᐊᖃᕐᓂᕐᒧᑦ ᐃᖏᕐᕋᔾᔪᑎᓂ 
ᐆᑦᑑᑎᑦᓯᐊᕙᐅᕗᖅ ᖃᐅᔨᓴᕐᓂᐅᔪᒥᒃ ᖃᐅᔨᔭᐅᔪᓂᒃ. 
ᓇᓗᓇᐃᕈᑎᑦᓴᐃᑦ ᓇᓗᓇᐃᖅᓯᒐᓗᐊᖅᑎᓪᓗᒋᑦ ᕿᓗᐊᖅᓯᒪᔪᖅ 
ᐊᑑᑎᖃᑦᓯᐊᕆᐊᖓ ᓴᐳᔾᔨᒍᑕᐅᓪᓗᓂ ᓱᑕᐃᓐᓂᐅᒐᔭᖅᑐᓂᒃ 
(ᐊᑐᖅᑕᐅᒋᐊᖃᖅᓱᓂᓗ ᓄᓇᕗᒻᒥ), ᐊᔾᔨᒌᔪᓐᖏᑦᑐᑦ 
ᐃᓱᒪᒋᔭᐅᔪᑦ ‘ᕿᓗᐊᕆᐊᖃᕐᓂᕐᒧᑦ.’ ᑭᐅᒪᖃᑕᐅᔪᑦ ᑕᐃᒪᐃᒻᒪᑦ 
ᑕᑯᓐᓈᖅᑐᑦ ᑲᒪᓱᒋᒋᐊᑐᓗᐊᓐᖏᒋᐊᖓ ᒪᓕᒐᕐᔪᐊᕐᒥᒃ 
ᕿᒥᕐᕈᓂᕐᒥᒃ ᓇᓗᓇᐃᖅᓯᓪᓗᑎᓪᓗ ᑭᓯᐊᓂ ᑲᔪᓯᑎᑦᓯᔨᖃᖅᐸᑦ 
ᐊᓯᔾᔨᕈᑕᐅᒐᔭᕆᐊᖓ ᐱᐅᓯᐅᕙᑦᑐᒧᑦ. 

ᓯᕗᓪᓕᐅᑎᔭᐅᔪᑦ ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ 
ᒪᓕᒐᕐᔪᐊᕐᒥ

ᕿᒥᕐᕈᓂᖅ ᑐᑭᓯᓂᐊᕐᓂᕐᒥᒃ ᑲᑎᖅᓱᖅᑕᐅᓯᒪᔪᓂᒃ 
ᓇᓗᓇᐃᖅᓯᔪᔪᖅ ᓯᑕᒪᓂᒃ (4) ᓯᕗᓪᓕᐅᑎᒋᐊᓕᓐᓂᒃ (ᑕᑯᓗᒍ 
ᐃᓱᐊᓃᑦᑐᖅ A ᐊᑕᖏᖅᑐᑦ ᑎᑎᕋᖅᓯᒪᔪᑦ). 

1ᐃᒥᖅᓯᒪᓗᓂ ᐊᖁᓐᓂᖅ:  
 ᑐᑭᓯᓂᐊᕐᓂᕐᒥ ᑭᐅᒪᖃᑕᐅᔪᑦ ᐃᑲᔪᖅᑐᖅᑐᑦ 
ᓴᓐᖏᓂᖅᓴᓂᒃ ᒪᓕᒐᕐᓂᒃ ᐱᔾᔪᑎᖃᖅᑐᓂᒃ 
ᐃᒥᖅᓯᒪᑦᓱᑎᒃ ᐊᖁᑦᑐᓂᒃ ᐊᐅᓚᐅᑎᓕᓐᓂᒃ 
ᐃᖏᕐᕋᔾᔪᑎᓂᒃ. ᐱᖃᓯᐅᑎᓗᑎᒃ ᐊᑯᓂᐅᓂᖅᓴᒨᖓᔪᑦ 
ᐅᕝᕙᓗ ᐊᖁᒍᓐᓇᐃᓪᓕᑎᑕᐅᑦᓴᐅᑎᒋᓂᖅ, 
ᑎᓕᓯᔾᔪᑕᐅᓯᒪᔪᑦ ᐋᓐᓂᐊᕕᒻᒥᒃ ᖃᐅᔨᓴᖅᑕᐅᓂᐅᔪᑦ, 
ᐊᒻᒪᓗ ᐃᖏᕐᕋᔾᔪᑏᑦ ᑎᒍᔭᐅᓯᒪᓂᖏᑦ 
ᐊᖁᒍᓐᓇᐃᓪᓕᑎᑕᐅᔪᖃᖅᓯᒪᑎᓪᓗᒍ. 

ᐃᑲᔪᖅᑐᖅᑕᐅᓪᓚᕆᑦᓯᒪᔪᖅ ᖃᐅᔨᓴᐅᑎᓂᒃ 
ᑭᐅᒪᔪᓄᑦ ᑕᑯᒍᒪᓪᓗᑎᒃ ᐊᓯᔾᔨᕐᓂᐅᔪᓂᒃ 
ᐊᐅᓚᑎᓕᓐᓄᑦ ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐᒧᑦ 
ᓴᖅᑮᒍᑕᐅᓗᑎᒃ ᖃᓄᐃᒋᐊᕈᑎᒻᒪᕆᐅᓂᖅᓴᓂᒃ 
ᐃᒥᖅᓯᒪᑦᓱᑎᒃ ᐊᖁᑉᐸᑦᑐᓄᑦ ᐅᕝᕙᓘᓐᓃᑦ 
ᐋᖓᔮᕐᓇᖅᑐᑐᖅᓯᒪᔪᓄᑦ.

2 ᐅᓚᕕᑕᐅᑦᓱᓂ ᐊᖁᓐᓂᖅ:  
 ᑐᑭᓯᓂᐊᕐᓂᕐᒥ ᑭᐅᒪᔪᑦ ᐃᑲᔪᖅᑐᖅᓯᒪᔪᑦ 
ᐊᑭᓖᑎᑕᐅᖃᑦᑕᖁᓪᓗᒋᑦ ᐃᓄᐃᓴᓪᓕᕚᓪᓕᖁᓪᓗᒋᑦ 
ᐅᓚᕕᑕᐅᑦᓱᑎᒃ ᐊᖁᑉᐸᑦᑐᑦ.

ᐅᓚᕕᑕᐅᓃᑦ ᒪᑯᐊ ᓲᕐᓗ ᑎᑎᕋᖃᑦᑕᐅᑎᓂᖅ 
ᐊᒻᒪᓗ ᐅᖄᓚᓂᖅ ᐊᖁᓪᓗᓂ 
ᐊᖏᓪᓕᕙᓪᓕᐊᑐᐃᓐᓇᕐᒪᑦ ᐊᑐᕆᐊᕐᒥ 
ᐊᑦᑕᓇᑦᑕᐃᓕᒪᓂᕐᒧᑦ ᐃᓱᒫᓘᑕᐅᓪᓗᓂ ᖃᑦᓯᒐᓛᓂ 
ᓄᓇᓕᓐᓂ. ᓄᓇᓕᐸᐅᔭᐅᓂᖅᓴᐃᑦ ᓇᓗᓇᐃᖅᓯᓯᒪᔪᑦ 
ᐅᖄᓚᐅᑎᕋᓛᑦ ᒫᓐᓇ ᐊᑐᓕᖅᑎᓪᓗᒋᑦ, ᖃᑦᓯᐅᓂᖏᑦ 
ᐅᓚᕕᑕᐅᑦᓱᑎᒃ ᐊᖁᑎᓅᖓᔪᑦ ᐅᓐᓂᕐᓘᑕᐅᔪᑦ 
ᖁᕝᕙᐹᓪᓕᖅᓯᒪᔪᑦ ᐊᒻᒪᓗ ᐊᑦᑕᓇᖅᑐᒃᑯᑦ 
ᐱᐅᓯᐅᕆᔭᐅᔪᑦ.

3 ᑭᓇᒃᑯᑐᐃᓐᓇᕐᓄᑦ ᐊᑦᑕᓇᑦᑕᐃᓕᒪᓂᖅ:  
 ᑐᑭᓯᓂᐊᕐᓂᕐᒥᒃ ᑭᐅᒪᔪᑦ ᐊᐅᓚᐅᑎᓂᓪᓗᑦ 
ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐᒥᒃ ᐃᑲᔪᖅᑐᐃᖁᔨᔪᑦ 
ᓄᓇᓕᓐᓂ ᓯᕗᓪᓕᐅᑎᔭᐅᔪᓂᒃ 
ᐊᑦᑕᓇᑦᑕᐃᓕᒪᑎᑦᓯᓂᕐᒨᖓᔪᓂᒃ ᑭᓇᒃᑯᑐᐃᓐᓇᕐᓂᒃ.

4ᓱᑲᓵᖅᐸᑦᑐᑦ ᐃᖏᕐᕋᔾᔪᑏᑦ ᓄᓇᓕᓐᓂ:  
 ᑐᑭᓯᓂᐊᕐᓂᕐᒧᑦ ᑭᐅᒪᔪᑦ ᐃᑲᔪᖅᑐᖅᑐᑦ 
ᐊᓯᔾᔨᕐᓂᐅᔪᓂᒃ ᐃᓄᐃᓴᓪᓕᕚᖁᓪᓗᒋᑦ ᓱᑲᓵᖅᐸᑦᑐᑦ 
ᐃᖏᕐᕋᔾᔪᑏᑦ ᓄᓇᓕᖏᓐᓂ. 

ᑕᑯᑦᓴᐅᓪᓚᕆᑦᓱᓂ, ᐊᒥᓲᓂᖅᓴᐃᑦ ᓄᓇᓖᑦ 
ᐃᓱᒫᖃᖅᓯᒪᔪᑦ ᐊᑦᑕᓇᑦᑕᐃᓕᒪᓂᖅ 
ᐱᕚᓪᓕᕆᐊᖃᕆᐊᖏᑦ ᓄᓇᕗᒻᒥ ᐊᑐᕆᐊᖏᓐᓂ. 
ᐃᓱᒫᓘᑕᐅᔪᑦ ᓱᑲᓵᕐᓂᕐᒨᖓᑐᐃᓐᓇᓐᖏᑦᑐᑦ 
ᐅᕝᕙᓗ ᐃᑉᐱᒋᔭᖃᑦᓯᐊᕋᑎᒃ ᐊᖁᑦᑐᓄᑦ 
ᓯᑕᒪᓕᓐᓂᒃ ᖃᒧᑕᐅᔭᕐᓂᓘᓐᓃᑦ ᑭᓯᐊᓂ ᓴᐳᔾᔨᓂᖅ 
ᐊᑦᑕᓇᑦᑕᐃᓕᒪᓂᕐᒥᒃ ᐊᑐᕆᐊᕐᓂ ᐱᓱᑉᐸᑦᑐᓄᑦ 
ᐱᓱᕝᕕᐅᕙᑦᑐᓂᒃ (ᐱᖃᓯᐅᑎᑦᓱᑎᒃ ᐃᓕᓐᓂᐊᖅᑏᑦ 
ᓄᑕᖅᑲᑦ) ᑐᒃᑲᕆᐊᓕᓐᓂᓪᓗ ᐱᓲᖅᑏᑦ. ᑭᐅᒪᖃᑕᐅᔪᑦ 
ᐅᖃᖅᓯᒪᒻᒥᔪᑦ ᐱᔭᕆᐊᑐᓲᖑᒋᐊᖏᑦ ᐱᓱᑉᐸᑦᑐᑦ 
(ᐱᖃᓯᐅᑎᑦᓱᑎᒃ ᓄᑕᖅᑲᑦ) ᐊᓯᔾᔩᑎᒐᓱᐊᕆᐊᖏᑦ 
ᐱᐅᓯᕆᕙᑦᑕᒥᓐᓂᒃ ᐊᒻᒪᓗ ᓄᓇᕗᒻᒥ 
ᓯᓚᕐᓂᕐᓗᖃᑦᑕᕐᓂᖅ ᐃᑲᔪᖅᓯᓂᕐᓗᒃᑲᓐᓂᕐᒥᒻᒪᑕ 
ᑭᓇᒃᑯᑐᐃᓐᓇᕐᓄᑦ ᐊᑦᑕᕐᓇᑐᐃᓐᓇᕆᐊᖃᕐᓂᕐᒧᑦ 
ᐱᓗᐊᖅᑐᒥᒃ ᐱᓱᑉᐸᑦᑐᑦ ᐊᓐᓄᕌᖅᓯᒪᔪᐹᓘᑎᓪᓗᒋᑦ 
ᐅᑭᐅᖅᓯᐅᑎᓂᒃ ᑕᐅᑐᑦᓯᐊᓐᖏᑐᐃᓐᓇᕆᐊᖃᕐᓂᖏᑦ 
ᑐᓵᑦᓯᐊᓐᖏᑐᐃᓐᓇᕆᐊᖃᕐᓂᖏᓐᓄᓪᓗ.

ᑭᖑᓪᓕᕐᒥ ᐊᐅᓚᔾᔭᒋᐊᕐᓂᐅᔪᑦ

ᓄᑖᖅ ᐱᖁᔭᑦᓴᖅ ᑎᑎᕋᕆᐊᓐᖓᖅᑕᐅᓯᒪᓕᑐᐊᖅᐸᑦ 
(ᐱᖃᓯᐅᑎᓗᓂ ᑐᑦᓯᕌᖑᓯᒪᔪᖅ ᐊᑎᖓᓄᑦ ᐊᓯᔾᔨᕐᓂᐅᖁᔭᐅᔪᖅ 
ᐃᖏᕐᕋᔾᔪᑎᓄᑦ ᐊᑦᑕᓇᑦᑕᐃᓕᒪᓂᕐᒧᑦ ᒪᓕᒐᕐᔪᐊᖅ), 
ᖄᖓᒍᒃᑲᓐᓂᖅ ᕿᒥᕐᕈᓂᕐᒧᑦ ᐊᐅᓚᓂᖅᑕᖃᕐᓂᐊᖅᑐᖅ ᐃᓗᐊᓂ 
ᒐᕙᒪᒃᑯᖏᑦᑕ ᓄᓇᕗᑦ ᒪᓕᒐᕐᔪᐊᖅ ᐋᖅᑭᑦᑕᐅᖏᓐᓂᖓᓂ. 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑐᑭᓯᓂᐊᕆᐊᖃᕐᓂᐊᖅᑐᖅ ᖃᖓᒃᑰᕆᐊᖃᕐᒪᖔᖅ ᐊᒻᒪᓗ 
ᐊᑐᓕᖅᑎᑕᐅᓂᖏᓐᓂᒃ ᐊᔾᔨᒌᓐᖏᑦᑐᑦ ᐱᕕᖃᖅᑎᑦᓯᒍᑕᐅᔪᑦ. 
ᒥᓂᔅᑕᐅᕕᐅᔪᖅ ᐱᕙᓪᓕᐊᑎᑦᓯᒋᐊᖃᕐᓂᐊᕐᒥᔪᖅ 
ᐃᓚᒍᑦᓯᐅᔾᔨᓗᑎᓪᓗ ᒪᓕᒐᕐᓂᒃ ᐊᑐᐊᒐᕐᒧᑦ ᐊᐅᓚᓂᐅᔪᓄᓪᓗ 
ᒪᓕᒐᑦᓴᒧᑦ ᑐᓐᖓᕕᖃᑦᓯᐊᖁᓪᓗᒍ ᑎᑭᐅᑎᔭᐅᒍᒪᔪᓂᒃ ᐊᑖᓂ 
ᒐᕙᒪᒃᑯᓐᓄᑦ ᑎᓕᓯᔾᔪᑕᐅᓯᒪᒧᖅ, ᓯᕗᒧᑦ ᐊᕝᓗᖅᑕ. 

ᐅᑯᐊ ᓇᓗᓇᐃᔭᐃᔪᑦ ᐊᐅᓚᓂᐅᒋᐊᓕᓐᓂᒃ ᒥᓂᔅᑕᐅᕕᒻᒧᑦ 
ᖃᓄᐃᒋᐊᕈᑕᐅᓗᓂ ᐱᔭᕇᔭᖅᑕᐅᓂᖓ ᐱᖁᔭᑦᓴᐅᑉ: 

1ᐃᓗᐊᓂ ᕿᒥᕐᕈᓂᖅ: 
 ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᔭᕇᕆᐊᓖᑦ ᖄᖓᒍᒃᑲᓐᓂᖅ ᐃᓗᐊᓂ 
ᕿᒥᕐᕈᓂᕐᒧᑦ ᐊᐅᓚᓂᐅᔪᓂᒃ ᓯᕗᕐᓂᖓ ᒪᓕᒐᕐᔪᐊᑉ 
ᓇᓗᓇᐃᔭᖅᑕᐅᓂᖓᑕ;

2 ᒪᓕᒐᓕᐅᕐᕕᒻᒥ ᓇᓗᓇᐃᔭᖅᑕᐅᓂᖅ:  
 ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᕿᒥᕐᕈᒋᐊᓖᑦ ᑕᒪᒃᑮᓐᓂᒃ ᐊᐅᓚᑦᓯᔨᖃᕐᓂᕐᒨᖓᔪᓂᒃ 
ᑐᓴᐅᒪᖃᑦᑕᐅᑎᓂᕐᒧᓪᓗ ᐅᐸᓗᖓᐃᔭᐅᑎᓂᒃ 
ᐃᑲᔪᖅᓯᒍᑕᐅᓗᑎᒃ ᐊᑐᓕᖅᑎᑕᐅᓂᖓᓂᒃ 
ᑎᑎᕋᕆᐊᓐᖓᖅᓯᒪᔫᑉ ᒪᓕᒐᕐᔪᐊᑉ ᓇᓗᓇᐃᔭᖅᑕᐅᔫᑉ 
ᒪᓕᒐᓕᐅᕐᕕᒻᒥ ᒥᓂᔅᑕᒧᑦ;

3 ᓯᕗᓕᖅᐹᒥ ᐅᖃᓕᒫᖅᑕᐅᓂᖅ:  
 ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐊᑐᐃᓐᓇᐅᑎᑦᓯᒋᐊᓖᑦ ᒥᓂᔅᑕᒧᑦ ᓇᓗᓇᐃᔭᖅᓯᒪᔪᓂᒃ 
ᑐᓴᖅᑎᑦᓯᔾᔪᑎᓂᒃ ᐃᑲᔪᖅᑐᐃᔪᓂᒃ ᑐᑦᓯᕌᖑᓯᒪᔪᓂᒃ 
ᐋᖅᑭᒋᐊᕈᑕᐅᔪᓂᒃ ᒫᓐᓇ ᒪᓕᒐᕐᔪᐊᕐᒧᑦ ᑕᐃᒫᒃ 
ᓇᓗᓇᐃᔭᖅᑕᐅᓯᒪᒻᒪᑕ ᐱᖁᔭᑦᓴᒥ;

4ᐊᐃᑉᐸᖓᓂ ᐅᖃᓕᒫᖅᑕᐅᓂᖅ:  
 ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐊᑐᐃᓐᓇᐅᑎᑦᓯᒋᐊᓖᑦ ᒥᓂᔅᑕᒧᑦ ᖄᖓᒍᒃᑲᓐᓂᖅ 
ᐃᓗᐊᓃᑦᑐᓂᒃ ᑐᓴᕋᑦᓴᓂᒃ ᑕᐃᒪᐃᑦᓴᕆᐊᖃᕈᓂ. 
(ᑕᑯᓐᓈᕐᓗᒋᑦ ᑕᖅᑳᓐᖓᑦ ᐱᔪᒪᔭᕆᔭᐅᔪᑦ 
ᐊᒻᒪᓗ ᐱᒻᒪᕆᐅᓂᖓ ᑖᑦᓱᒪ ᓅᑕᑉ 
ᒪᓕᒐᕐᔪᐊᑉ ᖃᓄᐃᒋᐊᕈᑕᐅᓪᓗᓂ ᐊᑐᕆᐊᕐᒥ 
ᐊᑦᑕᓇᑦᑕᐃᓕᒪᓂᕐᒧᑦ ᐃᓱᒫᓘᑕᐅᔪᓄᑦ, ᓂᕆᐅᒋᔭᔪᖅ 
ᓇᓗᓇᐃᔭᖅᓯᒪᔪᒥᒃ ᐅᖃᖃᑎᒌᒍᑕᐅᒐᔭᕆᐊᖏᑦ 
ᑐᑦᓯᕌᖑᓯᒪᔪᑦ ᐊᓯᔾᔨᕐᓂᐅᔪᑦ ᐊᑑᑎᒐᔭᖅᑐᑦ ᑕᒫᓂ.);

5 ᑲᑎᒪᔨᕋᓛᖑᑲᐃᓐᓇᖅᑐᑦ:  
 ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐸᕐᓇᒪᑦᓯᐊᕆᐊᓖᑦ ᐃᑲᔪᖅᑐᐃᓗᑎᒃ ᒥᓂᔅᑕᒥᒃ 
ᐃᒻᒥᒃᑯᐊᖅᑎᖅᓯᒪᔪᓂᒃ ᕿᒥᕐᕈᓂᐅᔪᓂᒃ ᓄᑖᕐᒥᒃ 
ᒪᓕᒐᕐᔪᐊᑦᓴᒥᒃ. ᑲᑎᒪᔨᕋᓛᖑᑲᐃᓐᓇᖅᑐᑦ 
ᓂᕈᐊᕈᓐᓇᖅᑐᑦ ᑭᓇᒃᑯᑐᐃᓐᓇᕐᓅᖓᔪᓂᒃ 
ᓈᓚᓐᓂᖃᖅᑎᑦᓯᓂᕐᒥᒃ ᐅᕝᕙᓗ ᐃᓇᑦᓯᓗᑎᒃ 
ᑎᒥᐅᔪᓂᒃ ᐃᓄᓐᓂᓪᓗ ᑕᖅᑳᓐᖓᖅᑐᓂᒃ 
ᐅᖃᐅᓯᖃᕆᐊᖅᑐᕐᓗᑎᒃ ᐃᓱᒪᒋᔭᒥᓐᓂᒃ 
(ᖄᖓᒍᒃᑲᓐᓂᖅ ᑐᑭᓯᓂᐊᓂᐅᑎᑕᖏᑦᑕ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ);

6 ᑲᑎᒪᔨᕋᓛᑦ ᐃᓘᓐᓇᐃᓐᓅᖓᔪᓄᑦ:  
 ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ 
ᐱᔪᓐᓇᕐᓂᖃᖅᑐᑦ ᐅᖃᖃᑎᒌᒍᑎᖃᕐᓂᕐᒥᒃ 
ᐱᖁᔭᑦᓴᒥᒃ ᑲᑎᒪᖃᑎᒻᒪᕆᒋᓐᖏᓪᓗᒍ ᒥᓂᔅᑕ. 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐸᕐᓇᓯᒪᒋᐊᓖᑦ ᐃᑲᔪᖅᑐᐃᒐᔭᕐᓂᕐᒧᑦ ᒥᓂᔅᑕᒥᒃ 
ᐊᒻᒪᓗ/ᐅᕝᕙᓗ ᐊᑐᐃᓐᓇᐅᑎᑦᓯᓗᑎᒃ 
ᑐᓴᕋᑦᓴᑲᓐᓂᕐᓂᕐᒃ ᑕᐃᒪᐃᑦᓴᕆᐊᖃᖅᐸᑦ;

7ᐱᖓᔪᐊᓐᓂ ᐅᖃᓕᒫᖅᑕᐅᓂᖅ 
 ᐊᖏᖅᑕᐅᓂᕐᓗ:  
ᒪᓕᒐᕐᔪᐊᖅ ᐊᖏᖅᑕᐅᓯᒪᓕᑐᐊᖅᐸᑦ, 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᑖᓂ 
ᑐᑭᒧᐊᑦᑎᑦᓯᓂᖓᑕ ᒥᓂᔅᑕᐅᑉ ᐸᕐᓇᓯᒪᒋᐊᓖᑦ 
ᐊᑐᓕᖅᑎᑦᓯᓗᑎᒃ ᑐᓴᐅᒪᖃᑦᑕᐅᑎᓂᕐᒧᑦ 
ᐃᓕᓐᓂᐊᑎᑦᓯᓂᕐᒧᓪᓗ ᐅᐸᓗᖓᐃᔭᐅᑎᓂᒃ 
ᐃᑲᔪᖅᑐᐃᓗᑎᒃ ᓄᑖᕐᒥᒃ ᒪᓕᒐᕐᔪᐊᕐᒥᒃ.

ᓇᐃᓪᓕᑎᕐᓗᒍ, ᐊᑑᑎᖃᓪᓚᕆᑉᐳᖅ ᒥᓂᔅᑕᐅᕕᐅᔫᑉ ᐸᕐᓇᓯᒪᓂᖓ 
ᐊᑐᐃᓐᓇᐅᑎᑦᓯᓂᕐᒧᑦ ᑖᒃᑯᓇᓐᖓᓪᓗᐊᖅ ᐃᑲᔪᖅᓯᒍᑕᐅᔪᓂᒃ 
ᐃᓘᓐᓇᖏᓐᓂ ᐊᐅᓚᓂᖏᓐᓂ ᒪᓕᒐᖅᑎᒍᑦ ᐊᐅᓚᓂᐅᔪᑦ 
ᐱᖃᓯᐅᑎᑦᓱᓂ ᐊᑐᓕᖅᑎᑕᐅᓂᖓ ᐱᖁᔭᑦᓴᑖᖅᑲᐅᑉ 
ᐊᐅᓚᔾᔭᑦᑕᐅᓯᒪᓕᑐᐊᖅᐸᑦ. 

ᐊᖁᑎᐅᒍᓂ, ᐅᓯᔭᐅᒍᓂ, ᐱᓱᑦᑎᐅᒍᓂᓘᓐᓃᑦ, 
ᐊᑦᑐᖅᑕᐅᓯᒪᔪᐃᓐᓇᐅᔪᒍᑦ ᐊᑦᑕᓇᑦᑕᐃᓕᒪᓂᖏᓐᓄᑦ ᐊᑐᕆᐊᑦᑕ. 
ᓄᑖᕈᖅᑎᕆᓂᖅ ᓄᓇᕗᒻᒥ ᐊᐅᓚᐅᑎᓂᓪᓗ ᐃᖏᕐᕋᔾᔪᑎᓄᑦ 
ᒪᓕᒐᕐᔪᐊᕐᒥᒃ ᐊᑑᑎᖃᓪᓚᕆᑦᑐᖅ ᖃᐅᔨᓴᑦᓯᐊᕈᑕᐅᓪᓗᓂ 
ᐊᑦᑕᓇᓐᖏᓂᖅᓴᓂᒃ ᓄᓇᓕᓕᓐᓂᒃ ᓄᓇᕗᒻᒥᐅᓄᑦ. 

ᐃᓱᐊᓃᑦᑐᖅ A

ᓇᐃᓪᓕᑎᖅᓯᒪᔪᑦ ᑕᖅᑳᓐᖓᑦ ᑐᑭᓯᓂᐊᕐᓂᕐᒥᒃ ᖃᐅᔨᔭᐅᓯᒪᔪᑦ 
ᓄᓇᕗᒻᒥᐅᑦ ᑭᐅᔾᔪᑎᖏᑦ ᖃᕆᑕᐅᔭᒃᑯᒃ ᑭᓇᒃᑯᑐᐃᓐᓇᕐᓂᒃ ᖃᐅᔨᓴᕐᓂᐅᔪᓂᒃ - ᓯᕗᓪᓕᐅᔾᔭᐅᔪᑦ ᐱᒻᒪᕆᐅᓂᖏᑦᑎᒍᑦ

ᐃᓗᓕᖏᑦ – ᓯᕗᓪᓕᐅᔾᔭᐅᔪᑦ 
ᐱᒻᒪᕆᐅᓂᖏᑦᑎᒍ VI/I1 ᓇᐃᓪᓕᑎᖅᓯᒪᔪᑦ ᑭᐅᓯᒪᔪᑦ ᐃᓱᒪᒋᔭᖏᑦ

MVA ᒪᓕᒐᕐᔪᐊᖅ

ᐃᒥᖅᓯᒪᑦᓱᑎᒃ ᐊᖁᓐᓂᖅ 90% ᐃᑲᔪᖅᑐᐃᓂᖅ ᓴᓐᖏᓂᖅᓴᓂᒃ ᒪᓕᒐᕐᓂᒃ ᐊᐅᓚᑦᓯᓂᕐᒧᑦ ᐊᐅᓚᐅᑎᓕᓐᓂᒃ 
ᐃᖏᕐᕋᔾᔪᑎᓂᒃ ᐃᒥᖅᓯᒪᓗᓂ. ᐱᖃᓯᐅᑎᑦᓱᓂ ᐊᑯᓃᕐᓂᖅᓴᐃᑦ ᐅᕝᕙᓗ 
ᓄᖅᑲᖓᑎᑕᐅᓯᑦᓴᐅᑎᒋᓃᑦ, ᑎᓕᓯᔾᔪᑎᒃᑯᑦ ᐋᓐᓂᐊᕕᒻᒥᒃ ᖃᐅᔨᓴᖅᑕᐅᓃᑦ, 
ᓄᓇᓯᐅᑏᑦ ᑎᒍᔭᐅᓂᖏᑦ ᐊᖁᓂᖅ ᓄᖅᑲᖓᑎᑕᐅᓂᖓᓂ. 

ᐅᓚᕕᑕᖅ ᐊᖁᑦᑐᖅ 87% ᐃᑲᔪᖅᑐᖅᑐᑦ ᐊᑭᓖᑎᑕᐅᓂᖏᓐᓂᒃ ᐅᓚᕕᑕᐅᑦᓱᑎᒃ ᐊᖁᑦᑐᑦ. 

ᑭᓇᒃᑯᑐᐃᓐᓇᕐᓄᑦ 
ᐊᑦᑕᓇᑦᑕᐃᓕᒪᓂᖅ

85%2 ᐃᑲᔪᖅᑐᐃᔪᑦ ᓄᓇᓕᓐᓂ ᓯᕗᓪᓕᐅᔾᔭᐅᔪᓂᒃ ᑭᓇᒃᑯᑐᐃᓐᓇᕐᓄᑦ 
ᐊᑦᑕᓇᑦᑕᐃᓕᒪᓂᕐᒨᖓᔪᓄᑦ. 

ᓱᑲᓵᕐᓂᖅ ᐃᓗᐊᓐᓂ ᓄᓇᓖᑦ 85% ᐃᓱᒫᓘᑎᖃᖅᑐᖅ ᐃᖏᕐᕋᔾᔪᑎᓂᒃ ᓱᑲᓵᕋᓕᑉᐸᑦᑐᓂᒃ ᓄᓇᓖᑦ ᐃᓗᐊᓐᓂ. 

ᐃᖏᕐᕋᔾᔪᑏᑦ ᓴᒃᑯᑕᐅᓂᖏᑦ 84% ᐃᑲᔪᖅᑐᐃᔪᑦ ᐊᐅᓚᓂᐅᒋᐊᓕᒻᒥᒃ ᓴᒃᑯᑕᐅᓂᖏᓐᓄᑦ ᐃᖏᕐᕋᔾᔪᑏᑦ ᐊᑐᕈᓐᓃᖅᑐᑦ. 

ᐃᖏᕐᕋᓂᖅ ᐋᓐᓂᕇᒃᑯᑎᒥᒃ 
ᓇᓴᖅᓯᒪᒐᓂ

81% ᐃᑲᔪᖅᑐᐃᔪᑦ ᓇᓴᖅᓯᒪᑦᓴᐃᓐᓇᕆᐊᖃᕐᓂᕐᒥᒃ ᐊᖁᓪᓗᑎᒃ ᐃᑭᒪᓗᑎᓪᓘᓐᓃᑦ 
ᓯᑕᒪᓕᓐᓂ ᐱᓲᑎᓂᓪᓗ.

ᐃᓕᓐᓂᐊᕐᕕᓐᓄᑦ ᐃᑳᕐᕕᓐᓄᑦ 
ᐃᑲᔪᖅᑎ

80% ᐃᑲᔪᖅᑐᐃᔪᑦ ᐃᓕᓐᓂᐊᕐᕕᑉ ᓴᓂᖏᓐᓂ ᐃᑳᖅᑎᑦᓯᔨᓂᒃ. 

ᓱᑲᓵᓗᐊᖅᑐᑦ ᐃᓗᐊᓐᓂ 
ᓄᓇᓖᑦ

79%3 ᐃᑲᔪᖅᑐᖅᑐᑦ ᓄᓇᓕᓐᓂ ᐊᑦᑕᓇᑦᑕᐃᓕᒪᓂᕐᒧᑦ ᑭᓪᓕᒋᔭᐅᔪᓂᒃ 
ᐊᑦᓯᓂᖅᓴᓂᒃ ᐃᖏᕐᕋᓂᖏᑦ ᑭᓪᓕᖃᖃᑦᑕᕐᓗᑎᒃ ᒪᕐᕈᐊᑎᕐᓗᐊᕐᓗᑎᓪᓗ 
ᐱᖓᓱᐊᖅᑎᓪᓗᐊᕐᓗᑎᓪᓘᓐᓃᑦ ᐊᑭᓕᕆᐊᓕᖏᑦ. 

ᖁᕝᕙᐸᓪᓕᐊᔪᑦ ᓚᐃᓴᓐᓯᑖᕐᓃᑦ 79% ᐃᑲᔪᖅᑐᐃᔪᑦ ᖁᕝᕙᐸᓪᓕᐊᔪᒥᒃ ᐊᖁᑎᓄᑦ ᐃᓕᓐᓂᐊᕋᑦᓴᓂᒃ ᒪᒃᑯᑦᑐᓄᑦ 
ᐊᖁᒋᐅᕋᑖᓄᓪᓘᓐᓃᑦ. 

ᖃᐅᔨᓴᖅᑕᐅᕕᓪᓗᐊᑕᖅ 64% ᐃᑲᔪᖅᑐᖅᑐᑦ ᒪᓕᒐᕐᒥᒃ ᓚᐃᓴᓐᓯᑖᕐᕕᐅᔪᓂᓪᓗ, ᐊᐅᓚᐅᓯᕆᔨᓂᒃ ᐊᒻᒪᓗ/ᐅᕝᕙᓗ 
ᐊᖑᒻᒪᑎᒋᐊᓕᓕᕆᔨᓂᒃ. 

1 - VI/I – ᑲᑎᑦᓱᑎᒃ ᑭᐅᒪᔪᑦ ᐳᓴᓐᑎᖏᑦ ᑖᑦᓱᒪᓐᖓᑦ ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐᒥᒃ ᐃᓱᒪᖃᖅᑐᑦ “ᐱᒻᒪᕆᐹᓗᒃ” ᐅᕝᕙᓗ “ᐱᒻᒪᕆᒃ”.
2 - ᓯᕗᓪᓕᐅᑎᔭᐅᔪᑦ 3 ᐊᒻᒪᓗ 4 ᐊᑐᓂᑦ ᓯᕗᓪᓕᐅᑎᔭᐅᔪᑦ ᐱᒻᒪᕆᐅᒋᔭᐅᓂᖏᑦ 85%.
3 - ᓯᕗᓪᓕᐅᑎᔭᐅᔪᑦ 8 ᐊᒻᒪᓗ 9 ᐊᑐᓂᑦ ᓯᕗᓪᓕᐅᑎᔭᐅᔪᑦ ᐱᒻᒪᕆᐅᒋᔭᐅᓂᖏᑦ 79%.

ᐃᓗᓕᖏᑦ – ᓯᕗᓪᓕᐅᔾᔭᐅᔪᑦ 
ᐱᒻᒪᕆᐅᓂᖏᑦᑎᒍ VI/I1 ᓇᐃᓪᓕᑎᖅᓯᒪᔪᑦ ᑭᐅᓯᒪᔪᑦ ᐃᓱᒪᒋᔭᖏᑦ

ᐃᖏᕐᕋᔾᔪᑏᑦ 
ᖃᐅᔨᓴᖅᑕᐅᓂᖏᓐᓄᑦ 
ᒪᓕᒐᐃᑦ

61% ᐃᑲᔪᖅᑐᖅᑐᑦ ᐊᐅᓚᐅᑎᓕᓐᓂᒃ ᐃᖏᕐᕋᔾᔪᑎᓂᒃ ᐊᐅᓚᐅᑎᖏᓐᓂᒃ 
ᖃᐅᔨᓴᖅᑕᐅᖅᑳᖁᔨᓪᓗᑎᒃ ᑎᑎᕋᖅᑕᐅᖏᓐᓂᖓᓂ ᐃᖏᕐᕋᔾᔪᑎ ᓄᓇᕗᒻᒥ 
ᖃᐅᔨᓴᖅᑕᐅᓕᐅᒥᔮᓕᕐᓗᓂᓗ ᑭᖑᕐᖓᓂ. 

ᓯᑕᒪᓖᑦ ᐊᔾᔨᐅᓐᖏᑦᑐᓪᓗ 
ᓄᓇᒥ ᐃᖏᕐᕋᔾᔪᑏᑦ

58% ᐃᑲᔪᖅᑐᖅᑐᑦ ᓄᓇᓕᓐᓂᒃ ᐊᐅᓚᑕᐅᖁᔨᑦᓱᑎᒃ ᓯᑕᒪᓕᓐᓄᑦ ᖃᒧᑕᐅᔭᕐᓄᓪᓗ 
ᒪᓕᒐᕋᓛᓕᐅᕈᓐᓇᕐᓂᕐᒥᒃ. 

ᓱᐴᖅᑐᓂᒃ ᖃᐅᔨᓴᕐᓂᖅ 54% ᐃᑲᔪᖅᑐᑦᑐᑦ ᐃᖏᕐᕋᔾᔪᑎᓂᒃ ᓄᓇᕗᒻᒥ ᖃᐅᔨᓴᖅᑕᐅᖃᑦᑕᖁᔨᓪᓗᑎᒃ 
ᓱᐴᕐᓂᖏᓐᓂᒃ. 

ᐃᓱᐊᓃᑦᑐᖅ A

ᓇᐃᓪᓕᑎᖅᓯᒪᔪᑦ ᑕᖅᑳᓐᖓᑦ ᑐᑭᓯᓂᐊᕐᓂᕐᒥᒃ ᖃᐅᔨᔭᐅᓯᒪᔪᑦ 
ᓄᓇᕗᒻᒥᐅᑦ ᑭᐅᔾᔪᑎᖏᑦ ᖃᕆᑕᐅᔭᒃᑯᒃ ᑭᓇᒃᑯᑐᐃᓐᓇᕐᓂᒃ ᖃᐅᔨᓴᕐᓂᐅᔪᓂᒃ - ᓯᕗᓪᓕᐅᔾᔭᐅᔪᑦ ᐱᒻᒪᕆᐅᓂᖏᑦᑎᒍᑦ

ᐃᓱᐊᓃᑦᑐᖅ B

ᓇᐃᓪᓕᑎᖅᓯᒪᔪᑦ ᓄᓇᓕᓐᓂᒃ ᑐᑭᓯᓂᐊᕐᓂᕐᒥᒃ ᖃᐅᔨᔭᐅᔪᑦ

ᐃᓱᐊᓃᑦᑐᖅ B ᓇᐃᓪᓕᑎᖅᓯᒪᔪᖅ ᖃᐅᔨᓴᕐᓂᐅᔪᖅ ᑐᓂᐅᖅᑲᖅᑕᐅᓯᒪᔪᖅ ᐃᓘᓐᓇᖏᓐᓄᒃ ᕼᐋᒻᒪᓚᒃᑯᓐᓄᑦ ᐊᓪᓚᕝᕕᐅᔪᓄᑦ 
ᓄᓇᕗᓕᒫᒥ. ᓄᓇᓖᑦ ᑭᐅᔾᔪᑎᖃᖅᓯᒪᔪᑦ ᐱᖃᓯᐅᔾᔨᔪᑦ ᐃᖃᓗᐃᑦ, ᑲᖏᖅᖠᓂᖅ, ᐊᐅᔪᐃᑦᑐᖅ, ᓴᓂᕋᔭᒃ, ᐃᒡᓗᓕᒃ, ᑭᒻᒥᕈᑦ, ᖃᒪᓂᑦᑐᐊᖅ, 
ᐃᒡᓗᓕᒑᕐᔪᒃ, ᓇᐅᔮᑦ, ᑎᑭᕋᕐᔪᐊᖅ, ᐅᖅᓱᖅᑑᖅ, ᑰᒑᕐᔪᒃ ᐊᒻᒪᓗ ᑕᓗᕐᔪᐊᖅ. 

ᐃᓗᓕᖓ ᓄᓇᓕᓐᓂ ᑭᐅᔾᔪᑕᐅᔪᑦ

MVA ᐱᖁᔭᑦᓴᖅ

ᖁᕝᕙᐸᓪᓕᐊᔪᖅ 
ᓚᐃᓴᓐᓯᑖᕐᓂᕐᒧᑦ 
ᐊᐅᓚᓂᐅᔪᖅ

ᐊᒥᓲᓂᖅᓴᐃᑦ ᐃᑲᔪᖅᑐᖅᓯᒪᔪᑦ ᐊᓯᔾᔨᖅᑐᐃᓂᕐᒧᑦ MVA−ᒥᒃ ᐋᖅᑭᒋᐊᕐᓗᒍ ᓄᓇᕗᑦ ᑲᓇᑕᒥ 
ᑎᑭᐅᒪᔭᕆᐊᓕᓐᓄᑦ ᐊᖏᓪᓕᒋᐊᕐᓗᓂᓗ ᐃᑉᐱᒍᓱᑦᓯᐊᕐᓗᑎᒃ ᐊᑐᖃᑦᑕᕐᓂᖏᑦ ᐃᖏᕐᕋᔾᔪᑎᓂᒃ 
ᐊᖁᒋᐅᕋᑖᖑᔪᑦ. 

ᐃᒥᖅᓯᒪᓗᓂ ᐊᖁᓐᓂᖅ ᐊᒥᓲᓂᖅᓴᐃᑦ ᐃᑲᔪᖅᑐᖅᓯᒪᔪᑦ ᐊᓯᔾᔨᖅᑐᐃᓂᕐᒥᒃ MVA−ᒥᒃ ᓴᖅᑮᒍᑕᐅᓗᓂ 
ᖃᓄᐃᒋᐊᕈᑎᒻᒪᕆᐅᔪᓂᒃ ᐃᒥᖅᓯᒪᑦᓱᑎᑦ ᐊᖁᑉᐸᑦᑐᓄᑦ ᐋᖓᔮᕐᓇᖅᑐᑐᖅᓯᒪᔪᓄᓪᓘᓐᓃᑦ. 
(ᐊᓯᔾᔨᕐᓂᐅᔪᑦ ᑐᓴᐅᒪᔭᐅᑦᓯᐊᕆᐊᓖᑦ ᐃᓕᓐᓂᐊᕈᑎᑦᓴᐃᓪᓗ ᐊᑐᐃᓐᓇᐅᑦᓯᐊᕐᓗᑎᒃ). 

ᐅᓚᕕᑕᐅᓗᓂ ᐊᖁᓐᓂᖅ ᐅᓚᕕᓐᓂᐅᔪᑦ ᒪᑯᐊ ᑎᑎᕋᕐᓂᕐᒃ ᐅᖄᓚᓂᕐᓗ ᐊᖁᓪᓗᓂ ᐃᓱᒪᒋᔭᐅᒻᒪᑕ ᐊᑐᕆᐊᕐᒥ 
ᐊᑦᑕᓇᕐᑐᐃᓐᓇᕆᐊᖃᕆᐊᖏᑦ ᓄᓇᓕᓐᓂ ᐊᑐᖃᑦᑕᖅᑐᓂᒃ ᑕᐃᒪᐃᑦᑐᓂᒃ ᑐᓴᐅᒪᖃᑦᑕᐅᑎᒍᑎᓂᒃ 
ᓲᕐᓗ ᐅᖄᓚᐅᑎᕋᓛᓂᒃ ᐊᑑᑎᒐᔪᓕᖅᐸᓪᓕᐊᑐᐃᓐᓇᕐᒪᑕ. 

ᑐᑭᓯᓂᐊᕐᕕᐅᔪᑦ ᖃᐅᔨᒪᓂᖏᑦ ᑕᑯᑦᓴᐅᑎᑦᓯᓯᒪᔪᑦ ᐅᓗᕆᐊᓇᖅᑐᓂᒃ ᐊᓯᖏᓐᓂ 
ᐊᕕᑦᑐᖅᓯᒪᓂᐅᔪᓂᒃ ᐊᒻᒪᓗ ᓇᓪᓕᐅᒃᑯᒫᕐᓅᖓᔪᓂᒃ ᕿᒥᕐᕈᓂᕐᒥᒃ. ᓄᓇᓕᐸᐅᔭᐅᓂᖅᓴᐃᑦ 
ᓇᓗᓇᐃᖅᓯᓯᒪᔪᑦ ᐅᖄᓚᐅᑎᕋᓛᑦ ᒫᓐᓇ ᐊᑐᓕᖅᑎᓪᓗᒋ12, ᐅᓚᕕᑦᑕᐅᑦᓱᑎᒃ ᐊᖁᑦᑐᑦ 
ᐅᓂᕐᓘᑕᐅᓂᖏᑦ ᖁᕝᕙᐹᓪᓕᖅᓯᒪᔪᑦ ᐊᒻᒪᓗ ᐊᑦᑕᓇᖅᑐᒃᑯᑦ ᐱᐅᓯᕆᔭᐅᕙᑦᑐᑦ. 

ᐃᖏᕐᕋᔾᔪᑎᒥᒃ ᐊᐅᓚᑦᓯᓂᖅ 
ᕿᓗᐊᖅᓯᒪᒐᑎᒃ

ᐊᑑᑎᔭᕆᐊᖃᕋᓗᐊᖅᑎᓪᓗᒍ ᐊᑖᓂ MVA, ᕿᓗᐊᖅᓯᒪᖃᑦᑕᕐᓂᖅ ᐊᕕᑦᓯᒪᒍᑕᐅᔪᔪᖅ ᓄᓇᓕᓐᓄᑦ 
ᐊᓯᔾᔨᕆᐊᑐᔪᕆᑦᓯᒐᑎᓪᓗ ᐊᑦᑐᐊᔪᒥᒃ ᒪᓕᒐᕐᔪᐊᕐᒥᒃ ᐃᓕᓐᓂᐊᕆᐊᒃᑲᓐᓂᖅᑐᖃᕆᐊᑐᒐᓂ 
ᑲᔪᓯᑎᑕᐅᒋᐊᒃᑲᓐᓂᕆᐊᑐᒐᓂᓗ. 

ᓱᑲᓵᕐᓂᖅ ᐃᓱᒫᓘᑕᐅᔪᑦ ᐱᖃᓯᐅᑎᔪᑦ ᓱᑲᓵᖅᑐᓄᑦ ᐃᖏᕐᕋᔾᔪᑎᓂᒃ ᓄᓇᓕᒻᒥᓂ ᐅᑯᐊ ᐱᔾᔪᑕᐅᓪᓗᑎᒃ: 
• ᐱᓱᕝᕕᖃᓐᖏᑦᑐᖅ ᐊᑐᕆᐊᑦ ᓴᓂᕌᓂ,
• ᓄᑕᖅᑲᑦ ᓄᓇᓕᓖᓪᓗ ᐱᓱᑉᐸᑦᑐᑦ ᐊᑐᕆᐊᕐᒥ, 
• ᓱᑲᓵᖅᐸᑦᑐᑦ ᖃᒧᑕᐅᔭᐃᑦ ᓯᑕᒪᓖᓪᓗ, 
• ᐃᓕᓐᓂᐊᕐᕕᓐᓄᑦ ᑭᓪᓕᒋᔭᐅᔪᑦ, 
• ᑎᑎᖅᑲᖃᓐᖏᓗᐊᕐᓂᖅ ᑕᑯᑦᓴᐅᔪᖅᑕᖃᓐᖏᑦᑐᕐᓘᓐᓃᑦ ᑎᑎᖅᑲᓂᒃ, 
• ᕿᓄᐃᓵᕈᓐᓇᓐᖏᑦᑐᑦ ᐊᖁᑏᑦ
• ᒪᒃᑯᑦᑐᑦ ᐃᓕᓐᓂᐊᖅᓯᒪᓐᖏᓗᐊᖅᑐᑦ/ ᐱᓕᒻᒪᑦᓯᒪᓐᖏᓗᐊᖅᑐᑦ 

ᖃᓄᐃᑦᑐᖃᑐᐃᓐᓇᕆᐊᖃᕐᒪᖔᖅ ᐃᖏᕐᕋᓗᑎᒃ ᓯᑕᒪᓕᓐᓄᑦ ᖃᒧᑕᐅᔭᕐᓄᓘᓐᓃᑦ ᓱᑲᒃᑐᐊᓘᓗᑎᒃ,
• ᑲᔪᓯᑎᑕᐅᓐᖏᓗᐊᕐᓂᖅ. 

ᐃᓗᓕᖓ ᓄᓇᓕᓐᓂ ᑭᐅᔾᔪᑕᐅᔪᑦ

ᑭᓇᒃᑯᑐᐃᓐᓇᕐᓂᖅ 
ᐊᑦᑕᓇᑦᑕᐃᓕᒪᑎᑦᓯᓂᖅ

ᐊᖏᖃᑎᖃᕐᓂᖅ ᖃᓄᐃᒋᐊᕈᑎᖃᕐᓂᕐᒥᒃ ᐊᑐᕆᐊᕐᒥᒃ ᐊᑐᖅᑎᓂᒃ ᓄᓇᓕᖏᓐᓂ ᐱᔾᔪᑕᐅᓪᓗᑎᒃ 
ᐅᑯᐊ:
• ᐊᑐᕆᐊᑉ ᓴᓂᕌᒍᑦ ᐊᖅᑯᑎᖃᓐᖏᑦᑐᖅ, 
• ᐱᓱᑦᑏᑦ (ᓲᕐᓗ ᓄᑕᖅᑲᑦ) ᐊᑐᕆᐊᕐᒥᒃ ᐃᑉᐱᒍᓱᓗᐊᓐᖏᑐᐃᓐᓇᕆᐊᓖᑦ,
• ᐃᓄᐃᑦ ᐃᑳᖃᑦᑕᑐᐃᓐᓇᕆᐊᓖᑦ ᐊᑐᕆᐊᕐᒥ ᕿᕕᐊᕋᓐᖏᓗᑎᒃ,
• ᐊᖁᓕᓂᐅᓐᖏᑦᑐᑦ ᐊᐳᖅᓯᑐᐃᓐᓇᕆᐊᓖᑦ ᐱᓱᑦᑎᓐᓂᒃ, ᐱᓗᐊᖅᑐᒥᒃ ᐅᑭᐅᖅᓯᐅᑎᓂᒃ 

ᐊᓐᓄᕌᖅᓯᒪᔪᐹᓗᓐᓂᒃ ᑕᐅᑐᑦᓯᐊᓐᖏᓗᑎᒃ ᑐᓵᑦᓯᐊᖏᓪᓗᑎᓪᓘᓐᓃᑦ. 

ᐊᖏᓂᖅᐹᖅ ᐊᑐᕆᐊᕐᒥ ᐊᑦᑕᓇᑦᑕᐃᓕᒪᓂᕐᒧᑦ ᐃᓱᒫᓘᑕᐅᔪᖅ:
• ᓱᑲᓵᕐᓂᖅ,
• ᐊᑐᕆᐊᑦ ᓯᕕᑐᓐᖏᓗᐊᖅᑐᑦ,
• ᐊᑦᑕᓇᖅᑐᑦ ᐊᖁᑉᐸᑦᑐᑦ ᓈᓚᓐᖏᑦᑐᑦ ᒪᓕᒐᕐᓂᒃ, 
• ᐊᖁᑦᑐᑦ ᑎᒥᖏᑦ ᐃᓚᓯᒪᑦᓱᑎᒃ,
• ᐅᓚᕕᑕᐅᑦᓱᑎᒃ ᐊᖁᓐᓂᖅ (ᑎᑎᕋᕐᓂᖅ/ ᐅᖄᓚᓂᖅ ᐅᖄᓚᐅᑎᕋᓛᒃᑯᑦ),
• ᐊᖁᕝᕕᑦᓴᐅᑦᓯᐊᖏᑦᑐᖅ ᓯᓚ ᐱᖅᑐᒧᑦ, ᑕᑦᑐᒧᑦ, ᖃᓐᓂᖅᑐᒧᑦ,
• ᑎᑎᖅᑲᖃᑦᓯᐊᓐᖏᑦᑐᖅ, 
• ᐊᑐᕆᐊᕐᒥᒃ ᐳᔪᕐᓗᓕᕆᓂᖅ, 
• ᐱᔪᓐᓇᐅᑎᖃᓐᖏᑦᑐᖅ ᐊᑐᕆᐊᓕᕆᔩᑦ, 
• ᑕᑯᑦᓴᐅᓐᖏᑦᑐ. 

ᓱᑲᓵᓗᐊᖅᑐᑦ ᓄᓇᓕᓐᓄᑦ ᐅᔾᔨᕆᔭᐅᔪᑦ:
• ᐃᓚᖏᑦ ᒪᓕᒐᕋᓛᖃᕇᖅᑐᑦ ᐊᑦᑕᓇᑦᑕᐃᓕᒪᓂᕐᒨᖓᔪᓄᑦ ᓱᒃᑲᐃᓪᓕᒋᐊᕆᐊᓕᓐᓂᓪᓗ ᑭᓯᐊᓂ 

ᒪᓕᒐᕋᓛᓕᕆᔩᑦ ᐱᔭᕆᐊᑐᓂᕋᕈᓐᓇᖅᑕᖏᑦ,
• ᐱᕚᓪᓕᖅᑎᑕᐅᒍᓐᓇᖅᑐᖅ ᐊᑦᑕᓇᑦᑕᐃᓕᒪᓂᖅ ᓄᓇᓕᓐᓂ ᐱᓗᐊᖅᑐᒥᒃ ᐃᓕᓐᓂᐊᕐᕖᑦ 

ᓴᓂᐊᓂ,
• ᐃᓗᓕᖅᑐᔪᒥ ᐊᑐᐊᒐᖃᕐᓂ ᓄᓇᕗᒻᒧᑦ ᑲᔪᓯᑎᑕᐅᒍᓐᓇᓂᖅᓴᐅᑐᐃᓐᓇᕆᐊᓕᒃ.

ᐃᓕᓐᓂᐊᕐᕕᓐᓂ ᐃᑳᕐᕕᓐᓂᒃ 
ᖃᐅᔨᓴᖅᑏᑦ

ᐊᒥᓲᓂᖅᓴᐃᑦ ᕼᐋᒻᒪᓚᐃᑦ ᐃᑲᔪᖅᑐᓐᖏᑦᑐᑦ ᓄᓇᓕᐸᐅᔭᐅᓂᖅᓴᐃᑦ ᐃᑲᔪᖅᑐᕋᓗᐊᖅᓱᑎᒃ. 
ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᒃᑲᓐᓂᕆᐊᖃᑐᐃᓐᓇᕆᐊᓖᑦ ᐊᑐᓕᖅᑎᑕᐅᓂᐊᕈᓂ.

ᓯᑕᒪᓖᑦ ᐊᒻᒪᓗ 
ᐊᔾᔨᐅᓐᖏᑦᑐᑦ ᓄᓇᒃᑯᑦ 
ᐃᖏᕐᕋᔾᔪᑏᑦ

ᓄᓇᓕᓐᓂ ᒪᓕᒐᕋᓛᖅᑕᖃᕆᐊᓕᒃ. ᖃᑦᓯᒐᓛᑦ ᕼᐋᒻᒪᓚᐅᔪᑦ ᓇᓗᓇᐃᖅᓯᓯᒪᔪᑦ 
ᐊᐅᓚᑦᓯᕙᒌᕐᓂᕋᖅᓱᑎᒃ ᓯᑕᒪᓕᓐᓂᒃ ᖃᒧᑕᐅᔭᕐᓂᓪᓗ ᑭᓯᐊᓂ ᑲᔪᓯᑎᑦᓯᓂᖅ ᐱᔭᕆᐊᑐᔪᖅ 
ᐸᓖᓯᕋᓛᖅᑎᒍᑦ. 

ᐊᒥᓲᓂᖅᓴᐃᑦ ᓄᓇᓖᑦ ᐅᖃᖅᓯᒪᔪᑦ ᓄᓇᕗᓕᒫᒥ ᓯᑕᒪᓕᓐᓅᖓᔪᑦ ᖃᒧᑕᐅᔭᕐᓅᖓᔪᓪᓗ ᒪᓕᒐᐃᑦ 
ᑲᔪᓯᑎᑕᐅᒋᐊᖃᕆᐊᖏᑦ ᐸᓖᓯᒃᑯᓐᓄᑦ. 

ᐃᓱᐊᓃᑦᑐᖅ B

ᓇᐃᓪᓕᑎᖅᓯᒪᔪᑦ ᓄᓇᓕᓐᓂᒃ ᑐᑭᓯᓂᐊᕐᓂᕐᒥᒃ ᖃᐅᔨᔭᐅᔪᑦ

ᐃᓗᓕᖓ ᓄᓇᓕᓐᓂ ᑭᐅᔾᔪᑕᐅᔪᑦ

ᐅᓯᔭᐅᔪᓄᑦ 
ᐊᑦᑕᓇᑦᑕᐃᓕᒪᓂᖅ

ᐊᒥᓲᓂᖅᓴᐃᑦ ᓄᓇᓖᑦ ᐃᑲᔪᖅᑐᖅᑐᑦ ᐋᓐᓂᕇᒃᑯᑎᓂᒃ ᓇᓴᕐᓂᒃ ᑭᓯᐊᓂᓕ ᑲᔪᓯᑎᑦᓯᓂᖅ 
ᐃᓱᒫᓘᑕᐅᒻᒥᔪᖅ ᐃᓚᖏᓐᓂ ᕼᐋᒻᒪᓚᐅᔪᓂ. 

ᐃᖏᕐᕋᔾᔪᑏᑦ ᓴᒃᑯᑕᐅᓂᖏᑦ ᐊᒥᓲᓂᖅᓴᐃᑦ ᓄᓇᓖᑦ ᐃᑲᔪᖅᑐᖅᓯᒪᔪᑦ ᑖᑦᓱᒪᓐᖓᑦ ᐊᕙᑎᒨᖓᔪᑦ ᐱᔾᔪᑕᐅᓪᓗᑎᒃ ᑭᓯᐊᓂ 
ᐃᓱᒫᓘᑎᑕᖃᕐᒥᔪᖅ ᓄᓇᕗᒻᒥ ᐃᑲᔪᖅᑐᖅᑕᐅᓂᖃᕈᓐᓇᕋᓗᐊᕐᒪᖔᖅ ᑕᐃᒫᒃ ᐊᐅᓚᓂᐅᔪᖅ. 

ᐃᖏᕐᕋᔾᔪᑏᑦ 
ᖃᐅᔨᓴᖅᑕᐅᒋᐊᖃᕐᓂᖏᓐᓄᑦ 
ᒪᓕᒐᐃᑦ

ᓄᓇᓕᐸᐅᔭᐅᓂᖅᓴᐃᑦ ᖃᑦᓯᒐᓛᓪᓗ ᕼᐋᒻᒪᓚᐅᔪᑦ ᐃᑲᔪᖅᑐᖅᓯᒪᔪᑦ ᐱᓗᐊᖅᑐᒥᒃ 
ᐊᑦᑕᓇᑦᑕᐃᓕᒪᓂᕐᒧᑦ ᐃᓱᒫᓘᑕᐅᔪᓂᒃ (ᐊᑦᑕᓇᖅᑐᑦ ᒪᑭᒪᔭᐅᑦᓯᐊᖏᑦᑐᓪᓗ ᐃᖏᕐᕋᔾᔪᑏᑦ 
ᐊᑐᕆᐊᕐᒦᑦᑐᑦ) ᖃᑦᓯᒐᓛᓪᓗ ᑭᐅᒪᔪᑦ ᐅᖃᖅᓯᒪᔪᑦ ᑲᔪᓯᒍᓐᓇᕋᔭᓐᖏᒋᐊᖓ ᓄᓇᕗᒻᒥ. 

ᖃᐅᔨᓴᖅᑕᐅᕕᓪᓗᐊᑕᖅ ᓄᓇᓕᐸᐅᔭᐅᓂᖅᓴᐃᑦ ᖃᑦᓯᒐᓛᓪᓗ ᕼᐋᒻᒪᓚᐅᔪᑦ ᐃᑲᔪᖅᑐᖅᓯᒪᔪᑦ ᐱᓗᐊᖅᑐᒥᒃ 
ᐊᑦᑕᓇᑦᑕᐃᓕᒪᓂᕐᒧᑦ ᐃᓱᒫᓘᑕᐅᔪᓂᒃ (ᐊᑦᑕᕐᓇᖅᑐᑦ ᒪᑭᒪᔭᐅᑦᓯᐊᓐᖏᑦᑐᓪᓗ ᐃᖏᕐᕋᔾᔪᑏᑦ 
ᐊᑐᕆᐊᕐᒦᑦᑐᑦ) ᑭᓯᐊᓂᓕ ᐃᓄᐃᓴᑦᑐᑦ ᑭᐅᒪᔪᑦ ᐅᖃᖅᓯᒪᔪᑦ ᐃᓱᒫᓘᑎᖃᕐᓂᕋᖅᓱᑎᒃ 
ᑲᔪᓯᓂᖃᕋᔭᕋᓗᐊᕐᒪᖔᖅ ᑕᐃᒪᐃᑦᑐᖅ ᐊᐅᓚᓂᐅᔪᖅ. 

ᓱᐴᖅᑕᓂᒃ ᖃᐅᔨᓴᕐᓂᖅ ᐊᒥᓲᓂᖅᓴᐃᑦ ᓄᓇᓖᑦ ᐃᑲᔪᖅᑐᓐᖏᑦᑐᑦ. 

ᐃᓱᐊᓃᑦᑐᖅ B

ᓇᐃᓪᓕᑎᖅᓯᒪᔪᑦ ᓄᓇᓕᓐᓂᒃ ᑐᑭᓯᓂᐊᕐᓂᕐᒥᒃ ᖃᐅᔨᔭᐅᔪᑦ

ᐃᓱᐊᓃᑦᑐᖅ C

ᓇᓗᓇᐃᔭᐃᔪᑦ ᖃᕆᑕᐅᔭᒃᑯᑦ ᑭᓇᒃᑯᑐᐃᓐᓇᕐᓂᒃ ᖃᐅᔨᓴᕐᓂᕐᒥᒃ 
MVA ᐃᓗᓕᖏᑦ ᓈᓴᐅᓯᖅᓯᒪᔪᓪᓗ ᑭᖑᓕᕇᑦ ᐊᐱᖅᑯᑕᐅᔪᑦ

ᓱᑲᓵᓗᐊᖅᑐᑦ ᑕᖅᑳᓂ ᖃᐅᔨᓴᕐᓂᖅ ᐊᐱᖅᓱᕐᓃᑦ

MVA ᒪᓕᒐᕐᔪᐊᖅ

ᐃᒥᖅᓯᒪᓗᓂ ᐊᖁᓐᓂᖅ 1.  ᖃᓄᑎᒋ ᐱᒻᒪᕆᐅᕙ ᐊᓯᔾᔨᖅᑐᐃᓂᖅ ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐᒥᒃ 
ᓴᖅᑮᒍᑕᐅᓂᖏᑦ ᓴᓐᖏᓂᖅᓴᓂᒃ ᒪᓕᒐᕐᓂᒃ ᐊᖁᓐᓂᕐᒨᖓᔪᓂᒃ ᐃᒥᖅᓯᒪᓗᑎᒃ 
ᐋᖓᔮᕐᓇᖅᑐᑐᖅᓯᒪᓗᑎᓪᓘᓐᓃᑦ ᐅᕝᕙᓗ ᑐᕋᐃᓐᓇᖅᑐᒥᒃ ᓄᖅᑲᖓᑎᑕᐅᓃᑦ, ᐋᓐᓂᐊᕕᒻᒥᒃ 
ᖃᐅᔨᓴᖅᑕᐅᒋᐊᖃᕐᓃᑦ, ᓄᓇᓯᐅᑏᓪᓗ ᑎᒍᔭᐅᓯᒪᓂᖏᑦ ᐊᖁᒍᓐᓇᐃᓪᓕᑎᑕᐅᓯᒪᔪᖃᕐᓂᖓᓂ?

ᑭᓇᒃᑯᑐᐃᓐᓇᕐᓄᑦ 
ᐊᑦᑕᓇᑦᑕᐃᓕᒪᓂᖅ

2.  ᖃᓄᑎᒋ ᐱᒻᒪᕆᐅᕙ ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ ᒪᓕᒐᕐᔪᐊᑉ ᐃᑲᔪᖅᑐᐃᓂᖓ ᓄᓇᓕᓐᓂ 
ᓯᕗᓪᓕᐅᑎᔭᐅᔪᓂᒃ ᑭᓇᒃᑯᑐᐃᓐᓇᑦ ᐊᑦᑕᓇᖅᑐᒨᖁᓇᒋᑦ ᒪᓕᒐᕋᓛᓕᐅᕐᓂᒃᑯᑦ ᓴᓐᖏᓂᓕᓐᓂᒃ?

ᐃᓄᐃᑦ ᐃᓅᓯᕐᒧᑦ 
ᐊᑐᖅᑐᖁᑎᖏᑦ

3/4.  ᖃᓄᑎᒋ ᐱᒻᒪᕆᐅᕙ ᐊᐅᓚᑎᓕᓐᓄᑦ ᐃᖏᕐᕋᔾᔪᑎᓄᑦ ᒪᓕᒐᕐᔪᐊᖅ ᐱᒃᑯᒋᔭᖃᕐᓂᖓ 
ᐃᑲᔪᖅᑐᐃᓂᖓᓗ ᐃᓄᑦ ᖃᐅᔨᒪᔭᑐᖃᖏᓐᓂᒃ (IQ)? ᐆᑦᑑᑕᐅᔪᑦ. 

ᐊᐅᓚᑦᓯᓂᖅ ᐃᖏᕐᕋᔾᔪᑎᒥᒃ 5. ᖃᓄᑎᒋ ᐱᒻᒪᕆᐅᕙᑦ ᕿᓗᐊᑦ?

ᓱᑲᓵᕐᓂᖅ 6. ᖃᓄᑎᒋ ᐃᓱᒫᓘᑎᖃᖅᑭᑦ ᓱᑲᓵᖅᐸᑦᑐᓂᒃ ᐃᖏᕐᕋᔾᔪᑎᓂᒃ ᓄᓇᑦᓯᓐᓂ?

ᓱᑲᓵᓗᐊᖅᑐᑦ 7.  ᖃᓄᑎᒋ ᐱᒻᒪᕆᐅᕙᑦ ᓄᓇᓕᓐᓂ ᐊᑦᑕᓇᑦᑕᐃᓕᒪᓂᕐᒧᑦ ᑭᓪᓕᒋᔭᐅᔪᑦ ᐊᑦᓯᓂᖅᓴᒥᒃ 
ᓱᑲᓐᓂᖃᕐᓗᑎᒃ ᐊᒻᒪᓗ ᒪᕐᕈᐊᖅᑎᓪᓗᐊᖅᑐᒥᒃ ᐱᖓᓱᐊᖅᑎᓪᓗᐊᖅᑐᒥᒃ ᐊᑭᓖᑎᑕᐅᓃᑦ? 

ᐃᓕᓐᓂᐊᕐᕕᒻᒥ 
ᐃᑳᕐᕕᓐᓂᒃ ᑲᒪᔩᑦ

8. ᖃᓄᑎᒋ ᐱᒻᒪᕆᐅᕙᑦ ᐃᓕᓐᓂᐊᕐᕕᓐᓂ ᐃᑳᕐᕖᑦ ᓄᓇᑦᓯᓐᓂ?

ᖁᕝᕙᐸᓪᓗᐊᔪᓂᒃ 
ᓚᐃᓴᓐᓯᑖᕐᓂᕐᒧᑦ 
ᐃᓕᓐᓂᐊᕐᓂᖅ

9.  ᖃᓄᑎᒋ ᐱᒻᒪᕆᐅᕙ ᓄᓇᕗᒻᒥ ᓇᓗᓇᐃᔭᐃᓂᖅ ᖁᕝᕙᐸᓪᓕᐊᔪᒥᒃ ᓚᐃᓴᓐᓯᑖᕐᓂᕐᒧᑦ 
ᐃᓕᓐᓂᐊᕐᓂᖅ ᒪᒃᑯᑦᑐᓄᑦ ᐊᖁᒋᐅᖅᐸᓪᓕᐊᔪᓄᓪᓗ, ᐱᖃᓱᐅᑎᑦᓱᓂ ᐊᑯᓂᐅᓂᖅᓴᖅ 
ᖃᐅᔨᓴᖅᑕᐅᓂᖃᕐᓂᖅ, ᐅᓯᔭᐅᒍᓐᓇᖅᑐᓂᒃ ᑭᓪᓕᖃᕐᓂᖅ, ᐊᑦᓯᓂᖅᓴᐅᓗᑎᒃ ᓈᓴᐅᓯᖅᑐᐃᕖᑦ, 
ᐊᒻᒪᓗ ᐃᒥᖅᓯᒪᒋᐊᖃᓐᖏᓯᐊᒻᒪᕆᓐᓂᒃ?

ᐅᓚᕕᑕᐅᑦᓱᑎᒃ ᐊᖁᓐᓂᖅ 10.  ᖃᓄᑎᒋ ᐱᒻᒪᕆᐅᕙ ᐊᑭᓖᒋᐊᖃᕐᓂᖅ ᒥᑭᓪᓕᑎᖁᓪᓗᒍ ᐅᓚᕕᑕᐅᓪᓗᑎᒃ ᐊᖁᑉᐸᑦᑐᑦ 
ᑲᒪᑦᓱᑎᒃ ᐊᓯᖏᓐᓂᒃ ᓲᕐᓗ ᓂᕆᔪᑦ, ᑎᑎᕋᖅᑐᑦ, ᐅᖃᓕᒪᔪᓪᓘᓐᓃᑦ ᐅᖄᓚᐅᑎᕋᓛᒃᑯᑦ? 

ᐃᖏᕐᕋᔾᔪᑏᑦ ᓴᒃᑯᑕᐅᓂᖏᑦ 11.  ᖃᓄᑎᒋ ᐱᒻᒪᕆᐅᕙ ᓄᓇᕗᒻᒥ ᐃᓕᓐᓂᐊᕋᑦᓴᖃᕐᓂᖅ ᓴᒃᑯᑕᐅᑦᓯᐊᕐᓂᖏᓐᓄᑦ ᓄᓇᓯᐅᑏᑦ 
ᐊᑐᕈᓐᓃᖅᑐᑦ?

ᓯᑕᒪᓕᓐᓄᑦ 
ᐊᔾᔨᐅᓐᖏᑦᑐᓄᓪᓗ ᓄᓇᒥ 
ᐃᖏᕐᕋᔾᔪᑎᓄᑦ

12.  ᖃᓄᑎᒋ ᐱᒻᒪᕆᐅᕙ ᓄᓇᓕᑦᓯ ᐊᐅᓚᑦᓯᒋᐊᖃᕐᓂᖓᑦ ᓯᑕᒪᓕᓐᓄᑦ ᖃᒧᑕᐅᔭᕐᒧᓐᓗ 
ᐱᔪᓐᓇᕐᓂᖃᕐᓂᖓᑦ?



ᓄᓇᕗᒻᒥ ᐊᐅᓚᐅᑎᓕᓐᓄᑦ ᐃᖏᕐᕋᔾᔪᑎᓄᑦ ᒪᓕᒐᕐᔪᐊᕐᒥᒃ – ᑐᑭᓯᓂᐊᕈᑎᖃᕐᓂᕐᒧᑦ ᐅᓂᒃᑳᑦ

ᓱᑲᓵᓗᐊᖅᑐᑦ ᑕᖅᑳᓂ ᖃᐅᔨᓴᕐᓂᖅ ᐊᐱᖅᓱᕐᓃᑦ

ᐅᓯᔭᐅᔪᓄᑦ 
ᐊᑦᑕᓇᑦᑕᐃᓕᒪᓂᖅ

13.  ᖃᓄᑎᒋ ᐱᒻᒪᕆᐅᕙ ᐋᓐᓂᕇᒃᑯᑎᒥᒃ ᓇᓴᖅᓯᒪᑦᓴᐃᓐᓇᕆᐊᖃᕐᓂᖅ ᐊᖁᓪᓗᓂ 
ᐃᑭᒪᓗᓂᓘᓐᓃᑦ ᓯᑕᒪᓕᒻᒥ? 

ᐃᖏᕐᕋᔾᔪᑏᑦ 
ᖃᐅᔨᓴᖅᑕᐅᓂᖏᓐᓄᑦ 
ᒪᓕᒐᐃᑦ

14.  ᖃᓄᑎᒋ ᐱᒻᒪᕆᐅᕙ ᓄᓇᕗᒻᒥᐅᓄᑦ ᐊᓂᒍᐃᒋᐊᖃᕐᓂᖅ ᐃᖏᕐᕋᔾᔪᑎᓕᒫᑦ 
ᐊᐅᓚᑎᖃᑦᓯᐊᕋᓗᐊᕐᖔᑕ ᑎᑎᕋᖅᑕᐅᖏᓐᓂᖏᓐᓂ ᓄᓇᕗᒻᒥ, ᑭᖑᕐᖓᒍᓪᓗ?

ᖃᐅᔨᓴᕐᕕᓪᓗᐊᑕᐅᔪᑦ 15.  ᖃᓄᑎᒋ ᐱᒻᒪᕆᐅᕙ ᓄᓇᕗᒻᒥᐅᑦ ᐊᐅᓚᑦᓯᓂᐊᕈᑎᒃ ᓚᐃᓴᓐᓯᓂᓪᓗ ᖃᐅᔨᓴᕐᕕᐅᔪᓂᒃ 
ᐊᒻᒪᓗ ᐊᐅᓚᐅᓯᕆᔨᖏᓐᓂᒃ/ᐊᖑᒻᒪᑎᒋᐊᓕᓕᕆᔨᖏᓐᓂᒃ ᐱᔾᔪᑕᐅᓪᓗᓂ ᐊᐅᓚᐅᑎᖏᑦᑕ 
ᖃᐅᔨᓴᖅᑕᐅᓕᒥᔮᕐᓂᖏᓐᓄᑦ ᐃᖏᕐᕋᔾᔪᑏᑦ?

ᓱᐴᖅᑐᓂᒃ ᖃᐅᔨᓴᕐᓂᖅ 16.  ᖃᓄᑎᒋ ᐱᒻᒪᕆᐅᕙ ᓄᓇᕗᒻᒥᐅᑦ ᐊᓂᒍᐃᒋᐊᖃᕐᓂᖏᑦ ᐊᐅᓚᐅᑎᓂᓪᓗ ᐃᖏᕐᕋᔾᔪᑎᓕᒫᓄᑦ 
ᐊᓂᒍᐃᓂᖅ ᓱᐴᕐᓂᖏᓐᓂᒃ ᖃᐅᔨᓴᖅᑕᐅᓂᖏᓐᓂᒃ ᑎᑎᕋᖅᑕᐅᖏᓐᓂᖏᓐᓂ ᓄᓇᕗᒻᒥ, 
ᑭᖑᕐᖓᒍᓪᓗ ᐊᑑᑎᓕᐅᒥᔮᕐᓗᓂ.

ᐃᓱᐊᓃᑦᑐᖅ C

ᓇᓗᓇᐃᔭᐃᔪᑦ ᖃᕆᑕᐅᔭᒃᑯᑦ ᑭᓇᒃᑯᑐᐃᓐᓇᕐᓂᒃ ᖃᐅᔨᓴᕐᓂᕐᒥᒃ 
MVA ᐃᓗᓕᖏᑦ ᓈᓴᐅᓯᖅᓯᒪᔪᓪᓗ ᑭᖑᓕᕇᑦ ᐊᐱᖅᑯᑕᐅᔪᑦ


